
 

 

Fyresdal Kviteseid Nissedal Seljord Tokke Vinje 
    

 
 
 
 
 
 
 
 
 
 
 
 
 
 
 

INNKALLING TIL RÅDSMØTE 

Til:     Ordførarar og kommunedirektørar i Vest-Telemark 
Dato: Tysdag 19. mars 2024  
Kl.slett: 09.30 – 13.30 
Stad:   Roan i Fyresdal næringshage 

 
 

Kviteseid, 12. mars 2024 
 

Rådsmøte tysdag 19. mars 2024 

Kl. 09.00  Kaffi og rundstykke 

Kl. 09.30  Regionsleiar Tarjei Draugedal ynskjer velkomen til møtet 

Kl. 11.45  Lunsj 

Kl. 12.30  Møtet held fram 

Kl. 13.30  Møteslutt 

Styret (ordførarane) i Vest-Telemarkrådet vil etter rådsmøtet ha ein gjennomgang av interkommunale selskap (oversikt over 
desse inkl. styresamansetningar, vedtekter m.m. vert ettersendt). 
  

 
Venleg helsing Vest-Telemarkrådet 

 
Tarjei Draugedal, regionsleiar 

Anne Aasmundtveit, dagleg leiar 

 
 



 

 

SAKLISTE 
 

Rådsmøte tysdag 19. mars 2024 kl. 09.30  
 

Sak 11/2024 Referatsaker 

  Referat førre møte 

Sak 12/2024 Orienteringar  

1) Orientering om spørjeundersøking Rus og utanforskap ved KORus ved Merethe 
Jørgensdottir Reinskås 

2) Orientering om Hydrogenvegen AS ved Arnt Helge Hauglid, prosjektleiar 
 

Sak 13/2024 Partnarskapsavtala mellom Sykehuset Telemark HF og kommunane – ei vurdering 

 Beate Våge Lia, kommunedirektør i Seljord kommune legg fram saka og refererer frå 
partnarskapsmøtet fredag 1. mars 2024, med fokus på status og vidare prosess.  

Sak 14/2024 Bygdevekstavtale - prosess og framdrift   

Sak 15/2024 Reiselivsstrategi fase 3 

Sak 16/2024 Uttale til Kvitsund Gymnas sin søknad om etablering av breiddeidrett 

Sak 17/2024 Møte med telemarksbenken 28. mai 2024 

Sak 18/2024 Årsmelding og årsrekneskap 2023 

Sak 19/2024 Revidering av Vest-Telemarkrådet sine reglement; 

- Delegeringsreglement 
- Økonomireglement 
- Innkjøpsreglement 
- Etiske retningslinjer 

Sak 20/24 Framlegg til sakliste for Vest-Telemarktinget 23.-24. april 2024 

Sak 21/2024 Eventuelt 

 

 



Referat frå møtet i Vest-Telemarkrådet 6. februar 2024  kl. 10.00-15.00 på Nutheim 
Gjestgiveri i Flatdal 
 
Til stades:     
Regionsleiar og ordførar i Kviteseid Tarjei Draugedal 
Regionnestleiar og ordførar i Seljord Solveig Sundbø Abrahamsen 
Ordførar i Tokke Jarand Felland     
Ordførar i Nissedal Ian Parry-Jones 
Ordførar i Fyresdal Erik Skjervagen  
Kommunedirektør i Fyresdal Ulf Pedersen  
Kommunedirektør i Nissedal Sverre Sæter    
Kommunedirektør i Seljord Beate Våge Lia 
Kommunedirektør i Tokke Finn Arne Askje   
Kommunedirektør i Kviteseid Laila Thorsen   
Kommunalsjef i Vinje Kari Dalen 
Fung. statsforvaltar i Vestfold og Telemark Fred-Ivar Syrstad  
Seniorrådgjevar hos Statsforvalteren i Vestfold og Telemark Morten Wollebæk Lewin   
Representant frå Telemark fylkeskommune Thorleif Fluer Vikre   
Dagleg leiar i VTR Anne Aasmundtveit    
Utviklingsleiar i VTR Torunn Raftevold Rue  
Forfall:  
Ordførar i Vinje Jon Rikard Kleven 
Rådmann i Vinje Jan Myrekrok  
 
Sak 01/2024 Referatsaker 
Vedtak: Referatsaker vart tatt til orientering.  
 
Sak 02/2024 Orienteringar 
 

- Helsefellesskapet 
Kari Gro Espeland, samhandlingskoordinator i Vest-Telemark, ga ei orientering om 
Helsefellesskapet.  
 

- Jordmorsamarbeidet i Vest-Telemark 
Kari Dalen, kommunalsjef helse og meistring i Vinje kommune orienterte om 
Jordmorsamarbeidet i Vest-Telemark.   
Sjukehuset Telemark HF vart representert ved Astrid Nesset under denne orienteringa.  
Kari Dalen fremma følgjande spørsmål:  

- Innlemme beredskap og fylgjeteneste for Tinn i samarbeidet? 
- Innlemme Tinn i samarbeidet? 
- Vertskap som no eller endre? (Vinje er i dag vertskommune)  

Ulike konsekvensar av eit utvida samarbeid vart drøfta i møtet.  
Dersom Tinn kommune skal bli innlemma i Vest-Telemarksamarbeidet, må saka til  
politisk behandling i kvar av dei deltakande kommunane.  
 

- Orientering om Telemarksplanen  
Tor Arne Hellkås, seksjonsleiar samfunn og plan i Telemark fylkeskommune orienterte om 
Telemarksplanen. 
Telemarksplanen skal ha ei tydeleg politisk forankring.  
 



Medverknad: Høyringskonferanse 20 juni 2024.  
Høyringsfrist: 20. september 2024 
 
Vedtak: Orienteringane vart tatt til vitande. 
 
Sak 03/2024 Drøfting av utkast til Samarbeidsavtale mellom Sykehuset Telemark HF 

og kommunane i Telemark  
 
Drøfting i møtet: 

- Partnarskapssamarbeidet har ikkje vore så veldig givande.  
- Demokratisk underskot etter flytting frå fylket til staten.  
- Politikarane blir ikkje involvert så mykje som ynskjeleg. 
- Endringa i DPS i fjor kom som lyn frå klår himmel. Beskjed kjem kort tid i forvegen 

før gjennomføringa skjer: 
o Nedlegging av dagtilbodet på Seljord DPS 
o Midt-Telemark- nedlegging av rehabiliteringssenteret på Nordagutu- 

ordførar får kun 7 dagars varsel. 
o Dette er døme på at sjukehusa gjer som dei vil. 
o Utfordringar i forhold til AiR. Skal ikkje legge ut anbodsplassar i 2025. 

Dette kan bety kroken på døra. 
- Det går på det overordna: respekt og tillit når sjukehusleiinga ikkje overheld lovnader.  
- Samarbeidet er forankra i avtaler som no skal vedtakast av strategisk utval i 

helsefellesskapet.  
- Partnarskapet skal vera upartisk.  
- Fristar for retningslinjer: 12. februar- 4 vekers høyringsuttale 
- 1. mars blir samarbeidsavtala behandla i partnarskapet.  

 
Administrasjonen i Vest-Telemarkrådet vert bedt om å legge til å legge fram ei sak til neste  
møte der ein vurderer dei ulike sider ved dette partnarskapet. 
 
Vedtak:  Administrasjonen utarbeider ei sak til rådsmøtet 19. mars 2024 der ulike 

sider av partnarskapet vert vurdert.   
 
 
Sak 04/2024 Bygdevekstavtale 
Anne Aasmundtveit la fram saka.  

- Kort oppsummering av møtet med KDD 5. februar 2024. 
- 2 mill til å utarbeid ei Bygdevekstavtale-fase 1. Fase 2 er gjennomføringsfasen. 
- Ferdigstilling 29. november-kommunestyrebehandling innan då. 

 
Vedtak: Administrasjonen utarbeider ei ny sak om prosess og framdrift i saka til 

rådsmøtet 19.mars 2024.  
    
 
Sak 05/2024 Uttale til Kunnskapsdepartementet om etablering av idrettslinje på 

Kvitsund 
Saka vart trekt grunna endra føresetnader.  
 
Sak 06/2024 Skjønnsmiddelsøknader – kort skildring av aktuelle prosjekt 
Anne Aasmundtveit la fram saka.  



Vedtak:  Vest-Telemarkrådet støttar opp om skjønnsmiddelprosjekta for 2024 
 
Sak 07/2024 Framlegg til sakliste for Vest-Telemarktinget 23. – 24. april 2024 
Drøfting av framlagt programforslag for Vest-Telemarktinget 23. – 24. april 2024. 
 
Vedtak: Administrasjonen innarbeider innspel frå rådet i det framlagte forslaget og 

legg saka fram på nytt i Vest-Telemarkrådet 19. mars 2024. 
 
Sak 08/2024 Val av representantar til Fjellnettverket 
Forslag frå Solveig Sundbø Abrahamsen: ordførar i Fyresdal kommune Erik Skjervagen blir 
valt som personleg vara til Tarjei Draugedal. 
Forslag frå Jarand Felland: varaordførar i Tokke kommune Camilla Lagergren Knutsen blir 
valt som personleg vara til Solveig Sundbø Abrahamsen.  
 
Jarand Felland og Tarjei Draugedal fekk fullmakt av rådet til å kontakte aktuell 
styrerepresentant i løpet av kvelden.  
 
Vedtak: 

1. Som representantar til Rådet i Fjellnettverket veljast: 
Tarjei Draugedal med personleg vara Erik Skjervagen 
Solveig Sundbø Abrahamsen med personleg vara Camilla Lagergren 
Knutsen 
2. Forslag til styrerepresentant er: Sondre Aasan 

 
Sak 09/2024 Val av representant til Samarbeidsråd for folkehelse  
Vedtak:  Beate Våge Lia vert vald til Vest-Telemarkrådet sin representant i  
  Samarbeidsråd for folkehelse i regionen. 
 
Sak 10/2024   Eventuelt 
Ordførar i Tokke Jarand Felland hadde på førehand sendt e-post om bruk av bokmål og 
nynorsk i Telemark fylkeskommune til alle rådsmedlemmene.  
Fylkeskommunen har eit særskilt ansvar når det gjeld nynorsk, jf. språklova. 
Ordførar i Tokke la fram forslag om at Vest-Telemarkrådet sluttar seg til dei seks punkta i e-
posten. 
 
Vedtak:            

1. Telemark fylkesting vedtek at statsorgan skal bruke nynorsk i skriftleg 
kommunikasjon med Telemark fylkeskommune.    

2. Saksdokument til fylkesting/fylkesutval og hovudutval skal skrivast på 
nynorsk. 

3. I svar på innkomen korrespondanse skal nyttast den målforma som ein er 
tilskriven på.  

4. Med unntak av avgrensingane i pkt. 2, 3 og 6 står den einskilde 
saksbehandlar fritt i val av språkform. 

5. I fylkeskommunale institusjonar utanfor sentraladministrasjonen nyttar ein 
som nå det språket som fell naturleg. 

6. Telemark fylkeskommune skal i allmenn informasjon bruke minst 40 % 
nynorsk. Til dømes nettsidetekstar, pressemeldingar, stillingsutlysingar og 
tekstar i sosiale medium. 

 



Punkt 2-4 er nesten heile lik vedtaket frå 1989, men ei liten justering i punkt 3, der det 
også blir vist til punkt 6.  Punkt 1 får ingen innverknad på språkbruken til 
fylkeskommunen, jf. ovanfor. Punkt 6 er teke med sidan fylkeskommunen i dag bruker 
internett og sosiale medium, noko som ikkje var tilfelle i 1989. 
 
Framlegget blei samrøystes vedteke av Vest-Telemarkrådet. 
 
 
 
 
 



Vest-Telemarkrådet Rådsmøte, 19. mars 2024 

Sak 13/2024 Partnarskapsavtala mellom Sykehuset Telemark HF og 
kommunane – ei vurdering  

Vedtak i Vest-Telemarkrådet 6. februar 2024 i sak 03/2024 Drøfting av utkast til 
Samarbeidsavtale mellom Sykehuset Telemark HF og kommunane i Telemark: 

Administrasjonen utarbeider ei sak til rådsmøtet 19. mars 2024 der ulike sider av 
partnarskapet vert vurdert. 

Fakta i saka 

Bakgrunnen for etablering av Helsefellesskapet 
Helsefellesskapet er ikkje ei juridisk eining, men ein struktur for samhandling på fleire nivå, 
jf. samarbeidsavtalen mellom Helsedirektoratet og KS, signert i 2019. Det er etablert 19 
helsefellesskap, med utgangspunkt i dei 19 helseføretaka, for å kunne samarbeide betre om 
dei mest sårbare pasientgruppene, dvs. skrøpelege eldre, barn og unge, pasientar med fleire 
kroniske lidingar og personar med alvorlege psykiske lidingar og rusproblem. Avtala legg 
viktige prinsipp for samhandling til grunn for etableringa av helsefellesskapa, lenke til avtale 
Avtale mellom regjeringen og KS om innføring av helsefellesskap for å skape en mer 
sammenhengende helse- og omsorgstjeneste 

Strukturen i Helsefellesskapet ser slik ut: 

https://www.regjeringen.no/contentassets/77ad51af47bf4711923fa82a0899daff/191023_hellesfellesskap_avtale.pdf
https://www.regjeringen.no/contentassets/77ad51af47bf4711923fa82a0899daff/191023_hellesfellesskap_avtale.pdf


Helsefellesskapet er skildra i Nasjonal helse og sykehusplan for 2020-2023.  

I Meld. St. 9 (2023-2024) – Nasjonal helse og samhandlingsplan 2024-2027 - Vår felles 
helsetjeneste, som vart presentert 1. mars, vil regjeringa styrke helsefellesskapa som arena for 
samarbeid, felles tenesteutvikling og planlegging mellom kommunar og sjukehus. Det vert 
mellom anna lagt vekt på helsefellesskapa si rolle for å møte utfordringane som både sjukehus 
og kommunar står overfor når det gjeld kompetanse og personell. Dette vil bli fylgd opp 
gjennom eit nasjonalt samhandlingsbudsjett, som er utforma slik, at helsefellesskapa 
disponerer ei øyremerka økonomisk ramme, og midlane berre blir utbetalt på bakgrunn av 
planer og prosessar i helsefellesskapet. 

Lenke til Nasjonal helse og samhandlingsplan Meld. St. 9 (2023–2024) - regjeringen.no 

Partnarskapet i Helsefellesskapet i Telemark 
Partnarskapet har vedteke organisering av sine møte slik i sak 03/21 

Sak 03/21 Møtehyppighet og møteform i Partnerskapet: 
• Partnerskapet har møte 2 ganger pr år
• Partnerskapet er to-delt, dvs. at bare den administrative toppledelsen fastsetter

mål og rammer for arbeidet i helsefellesskapet

På bakgrunn av dette vedtaket har det blitt arrangert to partnarskapsmøte årleg, der det eine 
møte har vore heildagsmøte, der det i fyrste del av møtet har blitt sett fokus på 
utfordringsbilde og nasjonale føringar innan helse og omsorg. På denne delen av møtet har det 
vore nytta eksterne innleiarar, mellom anna frå FHI, KS, HOD og Helse Sør-Øst. Den andre 
delen av møtet har hatt saker til handsaming. Ordførarane har berre vore med på fyrste delen 
av møtet. Denne to-delinga av møtet var i samsvar med anbefalingar i Nasjonal helse og 
sykehusplan 2020 - 2023. 

Det andre årlege møte har vore eit møte på Teams, der deltakarane i Partnarskapet har blitt 
orientert om status i arbeidet relatert til dei føringane som er gitt i Partnarskapet sitt fyrste 
møte. 

Leiar og nestleiar av Partnarskapet veljast for to år om gongen og oppgåvene vert delt mellom 
adm. dir. STHF og ein av kommunedirektørane. For perioden 2023 – 2024 er det 
kommunedirektør i Nome som er leiar av Partnarskapet. 

Sekretariatet i Helsefellesskapet (samhandlingskoordinatorene) set opp agenda for 
partnarskapsmøta saman med leiar og nestleiar, og sørgjer for praktisk tilrettelegging av møta. 

Samarbeidsavtalen mellom STHF og kommunane 
Overordna samarbeidsavtale vart sist revidert i 2022, og Helsefellesskapet vart tatt inn som 
ein del av denne avtala.  

Partnarskapet vedtok ei større revidering av samarbeidsavtala med tilhøyrande retningsliner i 
sak 11/23. Samarbeidsavtala skal vedtakast av den einskilde kommune sitt kommunestyre jf. 
lov om kommunale helse –og omsorgstenester §6 Lov om kommunale helse- og 
omsorgstjenester m.m. (helse- og omsorgstjenesteloven) - Kapittel 6. Samarbeid mellom 
kommuner og regionale helseforetak mv. - Lovdata  

I revidert utkast til samarbeidsavtale er Helsefellesskapet kort omtalt i sjølve avtala, med 
utfyllande omtale i retningslinje 1. Samarbeidsavtala med retningslinjer blir sak i 

https://www.regjeringen.no/no/dokumenter/meld.-st.-9-20232024/id3027594/
https://lovdata.no/dokument/NL/lov/2011-06-24-30/KAPITTEL_6#KAPITTEL_6
https://lovdata.no/dokument/NL/lov/2011-06-24-30/KAPITTEL_6#KAPITTEL_6
https://lovdata.no/dokument/NL/lov/2011-06-24-30/KAPITTEL_6#KAPITTEL_6


 

Partnarskapet sitt møte i september (saka vart utsett frå møtet i partnarskapet 1. mars), etter at 
STHF og kommunane har hatt høve til å koma med innspel. 

Oppsummering av fakta 
1. Partnarskapet er forankra i avtala som er inngått mellom Helsedirektoratet og KS om

etablering av Helsefellesskap.
2. Kommunane er ved lov pålagt å ha samarbeidsavtaler med  regionale helseføretak, der

minimuns krav til innhaldet i avtala går fram av lov.
3. Organiseringa av Helsefellesskapet er nedfelt i samarbeidsavtala mellom STHF og

kommunane.
4. Etablering av Helsefellesskap er ikkje spesifikt omtalt i lov.
5. Nasjonal helse og samhandlingsplan 2024 – 2027 legg opp til å styrke helsefellesskapet

som arena for samarbeid, felles tenesteutvikling og planlegging mellom kommunar og
sjukehus.

Vurdering 

Vurdering i f.ht. oppfylging av lovverk  
For å vurdere partnarskapet, er det relevant å sjå på partnarskapet si rolle i samband med 
inngåing av avtaler/retningslinjer mellom kommunane og STHF. 

I flg. Lov om kommunale helse og omsorgstenester, kan samarbeidsavtaler inngåast mellom 
helseføretak og fleire kommunar eller mellom helseføretak og einskild kommunar. Ordninga 
med felles avtaler mellom kommunane og STHF vart etablert i samband med innføringa av 
samhandlingsreforma i 2012, og kommunevise avtaler har ikkje blitt vurdert i den samanheng. 
Det vil nok opplevast som krevjande for STHF og ha kommunevise avtaler, men det er likevel 
eit alternativ som lovteksten legg opp til at kan gjennomførast. Slik det er lagt opp nå, 
inneheld samarbeidsavtala ein del punkt som ikkje vert gjentatt i kvar retningsline, dette gjeld 
til dømes handtering av ueinigheit, oppseiing av avtala m.m. Dersom det er kommunar som 
ikkje ynskjer å signere samarbeidsavtala der Helsefellesskapet er omtalt, men heller inngå 
eigne avtaler med STHF, er dette punkt som ev. må takas inn i kvar avtale. 

Dette inneber at inngåing av lovpålagde avtaler mellom STHF og kommunane ikkje er 
avhengig av partnarskapet som eit overordna samarbeidsorgan mellom STHF og kommunane 
i Telemark.  

Vurdering av partnarskapet si rolle i f.ht. og intensjonen med helsefellesskapet  
Intensjonen med helsefellesskapet er å utvikle gode og samanhengande helsetenester til 
særleg sårbare og utsette pasientgrupper. I flg. Nasjonal helse og sykehusplan 2020 – 2023 
skal partnarskapet ha dialog om overordna retning og avklare mål og rammer for 
helsefellesskapet. I ny Helse- og samhandlingsplan vert verdien av samhandling forsterke 
ytterlegare gjennom eit rekrutterings- og samhandlingstilskot, eit intensiv for at kommunar og 
sjukehus skal etablere lokale samarbeid om tenester til dei prioriterte pasientgruppene i 
helsefellesskapa. Det er helsefellesskapet si oppgåve å vurdere om STHF  og kommunane vil 
søkje om tilskot og kva for område som ev. skal finansierast av  denne ordninga. 

I samband med partnarskapsmøtet 1. mars 2024 kom det fleire innspel, der det var ynskje om 
meir tid til dialog, særleg med tanke på å dele informasjon om planer som vil få konsekvensar 
for  andre i helsefellesskapet. «Fravær av felles planlegging og helhetstenkning skaper risiko 



for at det samlede helse- og omsorgstilbudet ikke møter innbyggernes behov» (sitat Ny helse 
og samhandlingsplan punkt 4.3.3). Her vil Partnarskapet kunne ha ei sentral rolle. 

I partnarskapsmøtet 1. mars 2024 vart det vedtatt av Helsefellesskapet/Partnarskapet sine mål 
og strategiar skal synleggjerast i ein strategiplan, som skal handsamast av Partnarskapet i 
september 2024. Her vil det vera høve til å tydeleggjera intensjonen med Helsefellesskapet, 
og ev. gjera endringar som i større grad enn nå, opnar for tid til dialog og felles planlegging. 

Samla vurdering  
Helsefellesskapet er ein relativt ny struktur for samhandling mellom STHF og kommunane i 
Telemark, der det etter ca. tre års erfaring er grunnlag for å evaluere samarbeidet og ev. 
justere vegen vidare. Dei faglege samarbeidsutvala har hatt ei evaluering, der mellom anna 
organiseringa av dei faglege samarbeidsutvala og dialogen mellom nivåa i helsefellesskapet 
vart vurdert. Resultatet av dette arbeidet har blitt drøfta med leiarane i Partnarskapet og i 
Strategisk samarbeidsutval. Partnarskapet har nå lagt til rette for evaluering av arbeide i 
Partnarskapet gjennom vedtak i sak 05/24, der det er vedtatt å utarbeide ein strategiplan for 
det vidare arbeidet. 

Eit Helsefellesskap (inkl. eit godt fungerande Partnarskap) er viktig for å lykkas med 
samhandlinga, dette har kome særleg til uttrykk gjennom St. melding 9  – Nasjonal helse og 
samhandlingsplan - Vår felles helsetjeneste, der det mellom anna er poengtert at helseføretak 
og kommunar skal avtale heilt konkret korleis dei skal gjennomføre felles planlegging av 
tenester til pasientar med behov for tenester frå begge tenestenivå, og korleis dei skal 
involvere kvarandre i eige planarbeid som har betyding for den andre  og fellesskapet. 

Helsefellesskapet er ein samhandlingsstruktur som vil ha ei viktig rolle i tida framover og 
Helsefellesskapet i Telemark bør stå saman om å utnytte potensiale i Helsefellesskapet til det 
beste for pasientane. Partnarskapet spelar ei viktig rolle i f.ht. i kor stor grad Helsefellesskapet 
i Telemark lukkast med det.  
Dei fire prioriterte pasientgruppene i helsefellesskapet dvs. skrøpelege eldre, barn og unge, 
pasientar med fleire kroniske lidingar og personar med alvorlege psykiske lidingar og 
rusproblem, vil i flg. Nasjonal helse og samhandlingsplan bli utvida til også å omfatte 
svangerskap, fødsel og barselstid. Dette er samla sett pasientgrupper som omfattar 
størsteparten av brukarane, både av kommunale helsetenester og av spesialhelsetenester, og 
der prioriteringar som vert gjort i Partnarskapet kan utgjere ein forskjell for dei som er 
mottakarar av tenestene.  

Framlegg til vedtak:  Vest-Telemarkrådet tek saka til vitande. 



Vest-Telemarkrådet Rådsmøte, 19. mars 2024 

Sak 14/2024 Bygdevekstavtale – prosess og framdrift 

Vest-Telemarkrådet gjorde dette vedtaket i sak 6/2024 Bygdevekstavtale på rådsmøtet 6. 
februar 2024:  
Administrasjonen utarbeider ei ny sak om prosess og framdrift i saka til rådsmøtet 19.mars 
2024.   

Prosess og organisering: 

Å utvikle ei bygdevekstavtale for kommunane i Vest-Telemark må organiserast på ein måte  
som byggjer på eksisterande samarbeid og strukturar. Det er viktig å finne ein balanse  
mellom å involvere breitt og samtidig ha tydeleg retning og framdrift på arbeidet. Utvikling  
av avtala vil krevje innsats frå Vest-Telemarkrådet, kommunane, statsforvaltaren, Telemark 
fylkeskommune og andre aktørar, men eit viktig premiss for å lykkast er at statleg  
nivå koordinerer seg, bidreg i prosessen og er viljuge til å bidra til konkrete satsingar på ulike 
område gjennom ein avtaleperiode. 

Vest-Telemarkrådet organiserer og koordinerer arbeidet. 
• Prosjektansvarleg (PA) er dagleg leiar Anne Aasmundtveit har hovudansvaret for at

prosjektet vert gjennomført innafor rammene. PA leier styringsgruppa.
• Prosjektleiar (PL) er utviklingsleiar Torunn Raftevold Rue som leier det operative

arbeidet i prosjektet. PL er sekretær i styringsgruppa. Avtala skal utformast på relativt kort tid,
og det er viktig å ha ein dedikert administrativ ressurs for å koordinere og drive arbeidet framover. Pga.
den korte tidsfristen for å løyse denne oppgåva, er det ikkje aktuelt å lyse ut etter prosjektleiar. Det er
mest naturleg at dei tilsette i rådet brukar arbeidstida si på dette arbeidet.

• Styringsgruppe (SG): Fylkeskommunen, statsforvaltaren, distriktssenteret, leiar i
kommunedirektørutvalet og leiar i næringskollegiet. SG er ei formell gruppe som
representerer prosjekteigar (Vest-Telemarkrådet) og tek overordna avgjerder i prosjektet.
PA er leiar av SG.

• Ressursgrupper (RG): kommunedirektørutvalet, næringskollegiet og landbruksgruppa
(desse er godt etablerte frå før).
RG er ei samling ressurspersonar som kan hjelpe med råd i prosjektet. RG har inga formell
rolle i prosjektorganisasjonen.

• Styret = eigarane: Vest-Telemarkrådet
• Statusrapportering til Vest-Telemarkrådet på kvart rådsmøte (mars, mai, august, oktober

og november)
• Det skal bli nytta lokal ekspertise og eksterne fagfolk/konsulentar. For å effektivisere bruk

av profesjonell bistand, vil det vera føremålstenleg og praktisk at Vest-Telemarkrådet
inngår rammeavtaler.

Det blir lagt opp til tematiske arbeidspakker med prosjektgrupper som jobbar fram konkrete 
tiltak som er tilpassa situasjonen i våre kommunar  

Prosjektet Bygdevekstavtale er ei tidsavgrensa oppgåve med ei definert målsetting, avtalt 
budsjettramme og ressursbruk. KDD har løyvd 2 mill kr til arbeidet i kvar pilot. Det er fem 
pilotar i pulje 2 som Vest-Telemark høyrer til.  



Hovudoppgåva til prosjektleiar blir å koordinere arbeidet i styringsgruppa og 
arbeidsgruppene, og informasjonsflyten mellom desse. Læring og evaluering undervegs blir 
viktig, og skal vere eit punkt på alle møta i styringsgruppa. Det er viktig å hauste erfaringar 
og lærdom som kan vere til nytte for kommunane uansett om ein endar opp med ei 
bygdevekstavtale eller ikkje.  
Det er i tillegg viktig at Vest-Telemarkrådet og formannskapa/kommunestyra i alle dei seks 
kommunane blir orientert om arbeidet undervegs. 
 
Arbeidspakke 1: Full momskompensasjon på bygging av nye bustader 
Prosjektgruppa har ansvar for å kome med forslag om korleis ein kan teste ut effektar for at  
Vest-Telemark kan bli ein pilotregion for innføring av full momskompensasjon på bygging  
av nye bustader.  
Aktuelle aktørar: KDD og andre aktuelle departement, kommunalt tilsette på bustad/plan, 
andre statlege aktørar, private entreprenørar og andre  
 
Målet er at Vest-Telemark i løpet av 2026 skal bli ein pilotregion for innføring av full 
momskompensasjon på bygging av nye bustader.   
 
 
Arbeidspakke 2: Fleire innbyggjarar 
Prosjektgruppa har ansvar for å kome opp med tiltak og ordningar for korleis det kan leggjast  
til rette for fleire innbyggjarar. Fokus på bustader (både leige og eige) for ulike grupper er  
heilt avgjerande. I tillegg er arbeidet med bygdelos/bygdevert, som fleire kommunar er i gong  
med, viktig å trekke inn i dette arbeidet. Auka bustadsattraktivitet med innbyggjarar som  
trivst og har møteplassar er avgjerande for å lykkast. 
Aktuelle aktørar: Kommunalt tilsette på bustad/plan, Husbanken, TFK 
 
Målet er at Vest-Telemark i løpet av 2026 skal kunne vise til positiv befolkningsvekst, fleire 
innbyggjarar samanlikna med 2022.   
 
 
Arbeidspakke 3: Vekst i privat sektor 
Prosjektgruppa har ansvar for å kome opp med tiltak og ordningar som skapar fleire private  
arbeidsplassar i Vest-Telemark. Dette kan til dømes vere forsterka gründersatsing, målretta  
oppfølging av eksisterande bedrifter, etablering av avdelingskontor for større bedrifter med  
hovudkontor i større byar, rekruttering, utprøving av nye verkemiddel, attraktive  
kontorfellesskap og næringshagar og vidareføring av eksisterande satsingar i eigenregi. 
Aktuelle aktørar: Næringssjefane, Telemark Næringshage, næringsforeiningar, TFK  
næring, SIVA, Innovasjon Norge 
 
Målet er at Vest-Telemark i løpet av 2026 skal ha vekst i arbeidsplassar i privat sektor 
samanlikna med 2022.  
 
Arbeidspakke 4: Høgare andel faglærte 
Prosjektgruppa har ansvar for å kome opp med tiltak og ordningar som gjev kommunane  
tilgang på meir faglært arbeidskraft. Dette gjeld både å leggje til rette for at tilsette kan oppnå  
formalkompetanse, etter- og vidareutdanning for tilsette som sikrar relevant og oppdatert  
kompetanse på prioriterte felt, tiltak for å bruke kommunen som opplæringsarena for unge og  
fokus på lærlingplassar og rekruttering. Det er viktig å byggje vidare på kartleggingar og  
ordningar som har vore/er gjort.  



Aktuelle aktørar: Kommunalsjefar helse og oppvekst, TFK, USN, UDIR, NAV, NHO,  
fagforeningar, andre aktørar innan arbeid og inkludering i regionen 
 
Målet er at alle kommunar i Vest-Telemark i løpet av 2026 skal ha høgare andel faglærte 
tilsette i helse/omsorg og oppvekst samanlikna med 2022.  
 
Arbeidspakke 5: Statlege arbeidsplassar 
Prosjektgruppa har ansvar for å finne ut korleis ein kan sikre fleire statlege arbeidsplassar i  
regionen. Det er viktig å identifisere kva område som kan vere aktuelle, og det er naturleg å  
sjå føre seg ein kombinasjon av styrking av eksisterande fagmiljø, utflytting av  
arbeidsplassar, utlysing av stillingar i embetsverket der ein kan jobbe frå Vest-Telemark,  
hospiteringsordningar med meir.  
Aktuelle aktørar: Politisk og administrativ leiing i kommunane, TFK, Vest-Telemark  
Næringsbygg, næringshagane i regionen, KDD, Statsforvaltaren, andre statlege aktørar 
 
Målet er at det i løpet av 2026 skal vere minst 20 fleire statlege årsverk lokalisert i Vest-
Telemark, samanlikna med 2022.  
 
I prosessen med å utvikle avtala kan det bli aktuelt å talfeste desse måla nærare.   
 
Framdriftsplan: 

Når Kva Kven har ansvar 
5. februar 
2024 

Digital fellesoppstart politisk og adm. med KDD KDD 

20. februar 
2024 

KDU Vest-Telemark (kommunedirektørutvalet) – 
informasjon og forankring 

PA 

21. februar 
2024 

Adm. oppstartsmøte med KDD KDD 

1.mars 2024 Næringskollegiet – informasjon og forankring PA og PL 
5. mars 2024 AU-møte – informasjon og forankring PA 
Mars 2024 Forslag til arbeidsgrupper, ta kontakt og avtale møte PA og PL 
Medio mars 
2024 

Møte med Telemark fylkeskommune PA/PL/TFK 

19. mars 
2024 

Vest-Telemarkrådet - sak til rådet PA og PL 

April  Styringsgruppemøte PA og PL 
April  Ressursgruppemøte PA og PL 
April  Møte i arbeidsgruppene PA og PL 
April Pilotvise formøte (administrativt) – med FK og SF  KDD 
23.-24. april 
2024 

Vest-Telemarktinget i Morgedal – orientering og 
involvering 

PA og PL 

7. mai 2024 AU-møte – orientering PA 
Mai Politisk dialog hos pilotane – med KDD og FK KDD 
Mai Møte i arbeidsgruppene PA og PL 
28. mai 2024  Vest-Telemarkrådet – orientering og innspel PA og PL 
Juni Styringsgruppemøte PA og PL 
Juni  Ressursgruppemøte PA og PL 
Juni Møte i arbeidsgruppene PA og PL 



25. juni 2024 Midtvegsrapportering sende til KDD - utkast til 
avtale + utfordringsbilde 

PL 

Aug. Pilotvise formøte (administrativt) – med FK og SF KDD 
13. august 
2024 

AU-møte – orientering PA 

August/sept.  Styringsgruppemøte PA og PL 
August/sept. Ressursgruppemøte PA og PL 
August/sept.  Møte i arbeidsgruppene PA og PL 
27. august 
2024 

Vest-Telemarkrådet – orientering og innspel PA og PL 

Sept. Politisk dialog om avtaleforslaga (fellesmøte Oslo)  KDD 
1. okt. 2024 AU-møte – informasjon PA 
15. okt. 2024 Vest-Telemarkrådet – orientering og innspel PA og PL 
29. okt. 2024 AU-møte – orientering PA 
Okt./nov Styringsgruppemøte PA og PL 
Okt./nov Ressursgruppemøte PA og PL 
Okt./nov Møte i arbeidsgruppene PA og PL 
Okt. Fagleg fellessamling – status avtaler og utkast HP  
Nov. Endeleg avtaleforslag + utkast til HP  Frist 29. nov. 2024 
12. nov. 2024 Vest-Telemarkrådet – orientering og innspel PA og PL 
Des. -mars 
2025 

Forhandling og politiske vedtak KDD 

 
Status  
Den 21. februar 2024 var alle dei fem pilotane kalla inn til teamsmøte av Kommunal- og 
distriktsdepartementet (KDD) ved regionalpolitisk avdeling som har ansvar for 
bygdevekstavtalene.  
Pilotane fekk presentert seg og lagt fram korleis dei tenkjer organiseringa for kvar pilot skal 
vere. Nokre pilotar har valt å lyse ut stilling som prosjektleiar no og med kort søknadsfrist. 
Andre tenkjer å peike ut nokon i organisasjonen til å gjere den jobben. 
 
Distriktssenteret (DS) ved Torbjørn Wekre deltok på teamsmøtet 21. febr.  
DS er eit nasjonalt kompetansesenter som jobbar for å styrke kommunar og regionar si evne 
til å utvikle attraktive og vekstkraftige lokalsamfunn. Kvart år får dei eit tildelingsbrev frå 
KDD.  
I tildelingsbrevet frå KDD for 2024 (datert 19. desember 2023) står det m.a.: 
Bygdevekstavtaler  
Distriktssenteret skal bistå departementet og gi råd for utviklingen og gjennomføring av 
bygdevekstavtaler. Dette innebærer blant annet deltakelse i en ressursgruppe der 
fylkeskommuner og statsforvaltere er inviterte til å delta. Distriktssenteret kan bistå 
departementet, statsforvalterne og fylkeskommunene i arbeidet der det er relevant, for 
eksempel med prosesstøtte, dialog med pilotene og erfaringsdeling på tvers av fylker. 
 
Framlegg til vedtak:  Vest-Telemarkrådet godkjenner forslag til prosess og framdriftsplan  

for prosjektet Bygdevekstavtale. Statusrapportering om framdrift skal  
leggast fram til rådet på kvart møte.   

 
Administrasjonen får i oppgåve å legge ut rammeavtaler på 
tenestekjøp anbod.  



Vest-Telemarkrådet        Møte, 19. mars 2024 

 

 

Sak 15/2024 Reiselivsstrategi fase 3 
 

Bakgrunn 

Arbeidet med ein felles reiselivsstrategi for regionen tok til i 2019. Bakgrunnen for dette 

initiativet var ein forstudie til masterplan for berekraftig reiseliv i Vest-Telemark som vart 

utarbeidd i 2018 etter oppdrag frå næringskollegiet og Vest-Telemarkrådet. Forstudien 

tilrådde at det var særdeles viktig at Vest-Telemark no måtte satse på berekraft for å kunne 

vidareutvikle seg som region. Etter ein god del avklaringar m.a. frå Vest-Telemarkrådet, 

reiselivsnæringa, Innovasjon Norge, konsulentar og Visit Telemark, vart metodikken til 

Innovasjon Norge for utvikling av reiselivet vald. I denne prosessen følgjer ein Innovasjon 

Norge si Handbok for reisemålsutvikling  

Arbeidet med å etablere ein masterplan eller ein reiselivsstrategi blir gjennomført i 3 fasar:  

- Fase 1 - forstudie: er primært ei situasjonsanalyse der no-situasjonen blir beskrive og 

lokale forhold av særleg verdi vert kartlagt. Forstudien vart ferdigstilt i 2018. 

- Fase 2 - strategiarbeid: er eit heilskapleg arbeid der det blir gjort ei nærare analyse av 

reisemålets moglegheiter og potensial for vidare utvikling. Ei retning for satsinga vert 

bestemt, deretter definerer ein mål, prioriterer tiltak og forankrar eigarskapet.  

Felles reiselivsstrategi for Vest-Telemark 2023-2033 er ferdigstilt.  

- Fase 3 - Frå ord til handling er gjennomføringsfasen. Finansiering av fase 3 blir delt 

på to ulike nivå; prosjektleiing og gjennomføring av tiltak. Økonomien i fase 3 for 

Vest-Telemark vil i hovudsak dreie seg om prosjektleiing, utarbeiding av 

handlingsplanar, og gjennomføring av kampanjar i skuldersesong. Fokus vil vera på 

kva Vest-Telemark og dei ulike destinasjonane i regionen bestemmer seg for og                                

kva dei i fellesskap og individuelt skal satse på. Derfor vil det vera lurt å utarbeide éin 

felles handlingsplan og fleire individuelle handlingsplanar. Handlingsplanane skal og 

sikre og ivareta eksisterande satsingar og arbeid som foregår lokalt. 

 

Vest-Telemarkrådet vedtok i møtet av 31. august 2021 å løyve inntil 2.550. 000 kr til 

reiselivsprosessane felles reiselivsstrategi for Vest-Telemark og til Merket for berekraftig 

https://assets.simpleviewcms.com/simpleview/image/upload/v1/clients/norway/in_handbok_final_online_191115_df8f6ecc-f7ff-4309-848d-884196b6f208.pdf


reisemål. Resterande finansiering kom frå Innovasjon Norge. Dei to nemnde prosessane har 

gått parallelt for å kunne dra nytte av kvarandre.  

For å oppnå Innovasjon Norge sitt Merke for berekraftig reisemål er det eit krav om at 

destinasjonen har ein felles reiselivsstrategi. Strategiarbeidet som no er ferdig, har tatt eit år, 

medan berekraftssertifiseringa er berekna til å ta to år med ferdigstilling august 2024. Det har 

vore/er tilsett prosjektleiarar i begge prosessane, og det er innleigd godkjente 

prosessrettleiarar frå konsulentselskapet Mimir AS.  

 

Nytt 3 årig reiselivsprosjekt: Fase 3  Gjennomføring - frå ord til handling 

Organisering og prosess 

Organisering av fase 3 bør bli organisert som dei to andre reiselivsprosjekta (Reiselivsstrategi 

fase 2 og Merket for berekraftig reisemål) etter PLP-metoden med prosjekteigar, 

prosjektansvarleg, prosjektleiing, prosjektgruppe og styringsgruppe.  

Prosjekteigar: Vest-Telemarkrådet  

Prosjektansvarleg: Visit Telemark 

Prosjektleiar: Ein person i 100% stilling tilsett i Visit Telemark i 3 år 

Prosjektgruppe: Adm. direktør, regionsansvarleg Vest- og Øvre Telemark, og prosjektleiar i 

Visit Telemark, leiar i næringskollegiet i Vest-Telemark og dagleg leiar i Vest-

Telemarkrådet.  

Styringsgruppe: Same som for Merket for berekraftig reisemål. Samansett av folk frå det 

private, det offentlege og frå frivilligheita. 

Ressursgruppe: Næringskollegiet i Vest-Telemark. 

 

Det er naturleg at fase 3 vert sett i samanheng med arbeidet med Merket for berekraftig 

reisemål.  I dette prosjektet skal det og bli utarbeidd felles handlingsplanar og individuelle 

handlingsplanar. Det er viktig at ein innhenter synergiar av kvarandre i desse to prosjekta for 

å unngå dobbeltarbeid.  

 

Hovudoppgåver til prosjektleiar 

1. Forankring av Reiselivsstrategi for Vest-Telemark 2023-2033 hos alle kommunane og i 

deira planverk. 

2. Utarbeide eit opplegg (eit strateginotat) for korleis fase 3 skal bli gjennomført. 

3. Gjennomføring av dei prioriterte tiltaka som vart vedteke i arbeidet med fase 2. 



4. Iverksette ulike ordningar eller organisatoriske grep knytt til finansiering av fellesgode, 

destinasjonsleiing eller infrastruktur. 

5. Organisering og oppfølging av en revideringsprosess for innhaldet i planen etter fase 3. 

Prosjektleiar skal ha ansvar for å jobbe fram og utvikle felles og individuelle handlingsplanar 

med konkrete tiltak, og medverke til korleis tiltaka skal bli organisert og finansiert. Etter 

kvart som tiltak blir definert og finansiert, må det bli avgjort om det skal bli engasjert eigne 

prosjektleiarar med eigne styringsgrupper for aktuelle tiltak.  

 

Forventa resultat av fase 3 

Realisering av Reiselivsstrategi for Vest-Telemark: Sikre suksessfull implementering av dei 

strategiske tiltaka og prioriteringane fastlagt i reiselivsstrategien for Vest-Telemark. Dette 

sikrar at langsiktige mål og visjonar for regionen blir omgjort til konkrete handlingar og 

resultat. 

Styrka lokaløkonomi: Gjennomføring av tiltaka vil ofte vera retta mot å fremme lokal 

næringsutvikling, turisme og infrastruktur, som igjen kan bidra til økonomisk vekst og 

jobbskaping. 

Infrastruktur og fellesgode: Investeringar i infrastruktur og fellesgode som 

destinasjonsutvikling, turistfasilitetar, og kommunale tenester vil kunne auke livskvaliteten 

for innbyggarane og tiltrekke seg fleire besøkande. 

Forankring i kommunale planverk: Integrering av felles reiselivsstrategi i kommunane sine 

planverk sikrar at reisemålsutviklinga er i samsvar med den enkelte kommunes langsiktige 

planlegging og prioriteringar. 

Styrka samarbeid og partnarskap: Etablering av samarbeid og partnarskap mellom 

kommunen, næringslivet, og andre aktørar fører til betre koordinering og effektivitet i 

gjennomføringa av tiltaka. 

Auka turisme og attraktivitet: Gjennom målretta marknadsføring, utvikling av attraksjonar og 

opplevingar, vil regionen kunne oppleve auka turisme, som igjen styrkar reiselivsnæringa. 

Positiv samfunnsutvikling: Tiltaka i fase 3 kan bidra til berekraftig utvikling, auka kvalitet på 

offentlege og private tenester og tilbod.  

Kapabilitetsbygging: Prosessen vil bygge opp under kommunanes evne til strategisk 

planlegging og gjennomføring, noko som er nyttig for framtidige prosjekt og initiativ. 

Politisk og administrativt engasjement: Engasjement i prosjektet kan forsterke kommunanes 

roller som rammesetter, utviklingspartnar, produkteigar og koordinator, og styrke forståinga 

for kommunanes roller i reisemålsutviklinga. 



Langsiktig berekraft og tålegrenser: Ved å fokusere på berekraftige tiltak og respektere 

lokale tålegrenser, kan kommunen sikre ei langsiktig og ansvarleg utvikling av reisemålet. 

 

Budsjett for eit 3-årig prosjekt 

Budsjett 2024 2025 2026 Totalt 

Prosjektleiar 100 % 1 080 000 1 080 000 1 080 000 3 240 000 

Driftskostnader 70 000 70 000 70 000 210 000 

Reisekostnader 40 000 40 000 40 000 120 000 

Møteverksemd 150 000 150 000 150 000 450 000 

Uføresett 50 000 50 000 50 000 150 000 

Kampanjemidlar skuldersesong 500 000 500 000 500 000 1 500 000 

Kjøp eksternt kompetanse/kostnader 110 000 110 000 110 000 330 000 

Totalt kostnader 2 000 000 2 000 000 2 000 000 6 000 000 

 

 

Finansiering av eit 3-årig prosjekt 1. juni 2024 – 1. juni 2027 

Fordelingsnøkkel mellom kommunane er 40 % fast og 60 % etter folketal. Medfinansiering 
frå Vest-Telemarkrådet på inntil 1500 000 kr. i prosjektperioden. 

I tabellen nedanfor er det lagt inn finansiering med sju månaders verknad for 2024. Når det 
gjeld prosjektfinansiering for 2027 (5 mnd) vert dette vurdert i løpet av 2026.  

Framlegg til vedtak i den enkelte kommune:  

Kostnadsfordeling 40/60 fast/innbyggartal (1000 kr) 

 2024     2025     2026    * Q3/23 I % 
  Fast Var Sum Fast Var Sum Fast Var Sum      

VTR 292   292 500   500 500   1 292     
FK 58 47 105 50 108 158 50 108 421 1 253 9 
KK 58 89 147 50 204 254 50 204 655 2 459 17 
NK 58 53 111 50 120 170 50 120 451 1 483 10 
SK 58 110 168 50 252 302 50 252 772 2 992 21 
TK 58 84 142 50 192 242 50 192 626 2 218 16 
VK 58 142 200 50 324 374 50 324 948 3 828 27 

  640 526   800 1 200   800 1 200   14 233   
* Innb.tal 



Finansiering, organisering og lokalisering har vore drøfta ved fleire høve både i 

næringskollegiet og i KDU (kommunedirektørutvalet) Vest-Telemark. KDU Vest-Telemark 

drøfta saka sist i møtet av 20. februar der kommunedirektørane og dagleg leiar i Vest-

Telemarkrådet vart einige om å legge saka fram slik den no ligg føre.  

 

Framlegg til vedtak i den enkelte kommune:  

XXXX kommune vedtek å delta i og å medfinansiere til Reiselivsstrategi fase 3 etter 

fordelingsnøkkel vist i saksutgreiinga. 

 

 

Framlegg til vedtak: 1.Vest-Telemarkrådet rår kommunane til å delta i og å medfinansiere 

til Reiselivsstrategi fase 3 etter fordelingsnøkkel vist i saksutgreiinga.  

  

2. Vest-Telemarkrådet vedtek å løyve totalt inntil 1,5 mill kr til 

Reiselivsstrategi fase 3 i prosjektperioden under føresetnad av 

fullfinansiering av prosjektet og at prosjektleiar har kontor i same 

lokale som Vest-Telemarkrådet i Kviteseid.  

Løyvinga vert å ta frå disposisjonsfondet.  

  

 

 

 

 



Vest-Telemarkrådet      Rådsmøte, 19. mars 2024 

 

Sak 16/2024 Uttale til Kvitsund Gymnas søknad om etablering av 
breiddeidrett 

 

Generelt: 

Kvitsund Gymnas er ein privat vidaregåande skule  med internat i Kviteseid. Det er Norsk 
Luthersk Misjonssamband, NLM, som eig og driv skulen. Den er godkjent for 200 elevar. 

Historie: 

I 1914 ble Telemark folkehøgskole flytt frå Seljord til Utsund i Kviteseid. Under krigen blei 
skulen rekvirert av nazistane til frontkjemparskule. I 1954 kjøpte NLM skulen av Jakob 
Naadland. Skulen var då linjedelt ungdomsskule frå 1957. I 1958 fekk dei statsgaranti for å 
bygge opp skulen frå Gerhardsen regjeringa. Rundt midten av 1970-talet blei Kvitsund 
Noregs fyrste private kristne vidaregåande skole med allmennfag.  

Nokre av lærarane frå 1970-talet bur framleis i Kviteseid.  

Dagens situasjon: 

I skuleåret 2023-2024 er der ca.117 elevar, der dei fleste bur på skuleinternatet. Skulen tilbyr 
studiespesialisering med programfag innanfor realfag, språk og samfunnskunnskap. Kvitsund 
rekrutterer elevar frå heile landet. Frå Vest-Telemark er det 25 elevar  (Kviteseid 15, Seljord 
2, Nissedal 3, Tokke 2,  Fyresdal 1 og  Vinje 2).  

Skuleåret 2017-2018 hadde skulen ein markant nedgang i elevtalet. Sidan har det jamna seg 
ut, men med ein gradvis nedgang. Redusert elevtal gjer drifta utfordrande reint økonomisk då 
Kvitsund får 85 % av det dei offentlege skulane får i statstilskot. Skulen er avhengig av å auke 
elevtalet for å halde ei økonomisk forsvarleg drift.  

Kvifor søkjer dei om idrettsfag breidde: 

Kvitsund ser at det er sårbart å berre tilby eit studieprogram, studiespesialisering. Etter ein 
prosess med å undersøkje kva andre studieprogram som kunne vere aktuelle å utvide med, 
landa dei på at idrettsfag kunne vere eit fint supplement til skulen. Både idrettsfag og 
studiespesialisering høyrer inn under studieførebuande utdanningsprogram og skulen tilbyr 
allereie to programfag frå Idrettsfag. Det var viktig for skulen å tilby eit studieprogram som 
Vest-Telemark vgs ikkje tilbyr. Bø vgs tilbyr toppidrett, men ved å tilby idrettsfag- 
breiddeidrett vert ein ikkje direkte ein konkurrent til Bø. Idrettsfag viser seg å ha vore svært 
populært på andre internatskular, som t.d. Drotningborg i Grimstad og KVS- Lyngdal. Desse 
skulane er det naturleg å samanlikne seg med for Kvitsund.  

Kvitsund meiner at ved å utvide med idrettsfag, vil dei styrka tilbodet til elevar frå vår del av 
Telemark. 

 



Betydning for Kviteseid kommune: 

Kvitsund er ein av dei absolutt største arbeidsplassane i Kviteseid. I dag jobbar ca 40 tilsette 
ved skulen, der 20 av dei er lærarar. I tillegg er det nærskulen for mange av elevane frå 
Kviteseid. Kvitsund rekrutterer elevar frå store delar av landet, og gjev Kviteseid ei stor 
kontaktflate over heile Noreg, noko ein ser att i tilflytting til kommunen.  

Betydning for Vest-Telemark: 

Mange barn og unge i Vest-Telemark driv med ulike idrettar. Fleire av desse ynskjer å gå 
idrettsfag. Ved at Kvitsund Gymnas kan tilby idrettsfag med fokus på breiddeidrett og 
friluftsliv i sitt tilbod, vil elevar i Vest-Telemark få eit utvida tilbod innan idrett. For å gå på 
skule i Bø, må elevar frå dei fleste kommunar i Vest-Telemark flytte på hybel grunna avstand 
og bussamband. Å bu på internat kan vere eit betre alternativ for mange sekstenåringar enn 
hybelliv.  

Framlegg til vedtak: Vest-Telemarkrådet ser Kvitsund Gymnas som ein viktig og stor 
arbeidsplass i Kviteseid kommune. Å tilby idrettsfag med fokus på 
breiddeidrett og friluftsliv, vil gje eit utvida tilbod til elevar i regionen, 
der dei kan bu på internat eller heime i staden for på hybel.  

 

 

 

 

 

Vedlegg 1) Kvitsund sin søknaden sendt til UDIR – til sak 16/2024 Uttale til Kvitsund 
Gymnas søknad om etablering av breiddeidrett 

 

 

 

 

 

 

 

 

 

 

 



Vedlegg 1 Kvitsund sin søknaden sendt til UDIR 

Redegjørelse for endring 

Vi har tidligere søkte om å få godkjenning til å starte opp med utdanningsprogrammet 
Idrettsfag- breddeidrett, mer presist for ett år siden. Til tross for et avslag fra både fylkestinget 
og fra dere, forsøker vi oss igjen med en ny søknad. Denne gangen med endringer hva elevtall 
angår.  Udir sitt vedtak behandles før øvrig i skrivende stund som en klagesak av 
Kunnskapsdepartementet. Jeg viser for øvrig til den også her, da den inneholder 
argumentasjon for vår søknad.  

Kvitsund Gymnas fikk høsten 2010 (2006/3156) godkjenning til oppstart av Breddeidrett 1 
som et valgfritt programfag for elevene i Vg2 og Vg3 studiespesialisering. Høsten 2016 
(2006/3156) fikk skolen positivt svar på søknad om å starte opp programfagene Friluftsliv 1 
og 2. Begge programfagene er fra Utdanningsprogram for Idrettsfag.  

Med dette som et bakteppe, søker vi altså på nytt om å få starte opp med 
utdanningsprogrammet Idrettsfag. Fra før av tilbyr vi studiespesialisering, og vi tror at 
Idrettsfag kan være et fint supplement for skolen. Både idrettsfag og studiespesialisering hører 
inn under studieforberedende utdanningsprogram, og vi tenker at det er en naturlig utvikling i 
og med at vi allerede altså tilbyr to programfag fra Idrettsfag.  

I dag har Kvitsund godkjent 200 elevplasser. Når vi nå søker om å få etablere Idrettsfag, vil vi 
samtidig redusere dagens totale elevgodkjenning. Vi redusere da med 25 elever til 175 elever. 
Forbeholdet for en reduksjon må imidlertid være knyttet opp til en positiv respons på vår 
søknad. Hvis avslag, holder vi fast på dagens godkjenning på 200 elever.  

Vi ser for oss å starte opp med Idrettsfag Vg1 skoleåret 2025/26, for deretter å suksessivt 
bygge ut henholdsvis Vg2 og Vg3 de to påfølgende skoleårene. Hva elevtall per trinn angår, 
ønsker vi en klassestørrelse på 15 elever pr trinn, 45 elever totalt for utdanningsprogrammet. 
Det betyr at vi parallelt med å bruke av våre elevplasser til idrettsfag samtidig reduserer 
antallet elevplasser til studiespesialisering. Da vi søkte i fjor, la vi inn 30 elever per trinn på 
idrettsfag. Vi har nå halvert dette til 15 elever per trinn. Det betyr at vi da ender opp med en 
godkjenning på 220 elever totalt. Så er det viktig å ikke se seg blind på godkjenningstallet, da 
vi de siste årene har vært langt unna elevtallet vi har godkjenning for.  

I vårt nærområde i Telemark fylke, er det kun Bø vidarergåande skule som tilbyr Idrettsfag.  
Bø vgs. har et fokus på toppidrett, mens vi kommer til å videreføre vårt engasjement innen 
breddeidrett og friluftsliv. Videre tenker vi at det er god distriktspolitikk å også kunne tilby 
Idrettsfag i Vest-Telemark.  

 
Edgar Gamst Kristoffersen 
rektor 
 

 



Vest-Telemarkrådet                                                                    Rådsmøte, 19. mars 2024 

  

 

Sak 17/2024 Møte med telemarksbenken  

Det er avtalt med Lene Vågslid om møte mellom Vest-Telemarkrådet og telemarksbenken  
kl. 16.00-18.00 på Clarion Hotel The Hub, Oslo. 
 

1) Utfordringar i den enkelte kommune i Vest-Telemark ved ordførarane (3 minutt kvar) 
2) Tilbakemelding frå benken gjeldande møtet 14. november 2024  

 
Tilbakemelding frå møtet med telemarksbenken 14. november 2024: 
Som tidlegare praksis ber Vest-Telemarkrådet benken om å koma med tilbakemelding frå sist 
møte.  
Vest-Telemarkrådet ber om status på følgjande:  

- Barnevernsreformen. Innretninga på barnevernsreformen er feil og tilbakemeldinga 
frå benken i møtet var at dette må bli endra då reformen slår skeivt ut for dei små 
kommunane.  

- Ressurskrevjande brukarar er krevjande for kommunane. Ei tilskotsordning vart 
nemnd som ei mogleg løysing.   

- Vindkraft, solkraft etc. spesielt knytt til rammevilkår. 
- Etterslep på vatn- og avløp.  Det er stort etterslep på VA og det er viktig at EU-

vilkår vert tilpassa norske vilkår. Det må kome incentiver frå staten.  
- Bustadproblematikk: Husbanken bør bli styrka. Betre lånevilkår for 

distriktskommunar.  
- Fylkesvegar – rådet oppmoda om å styrke desse enn å starte nye prosjekt. Telemark 

består nesten bare av fylkesvegar.  
- Utviklinga av partnarskapet i NAV. Statleg styring og kommunale konsekvensar  . 

Notat frå rådet vart ettersendt til leiar av benken. Sjå vedlagte notat.  
I notatet vart det stilt to spørsmål til benken:  

o Vi lurer på kva Stortingsbenken kjenner til om dette, og kva dei kan gjere 
med dette temaet. 

o Vi lurer også på kvifor Stortinget ikkje løfter heile modellen og gjer NAV 
anten kommunalt eller statleg.  

3) Moglege tema 
I. Revidert budsjett 

II. Inntektssystemet 
III. NTP 2025-2036  
IV. Reinseanlegg for nitrogenfjerning i kommunane med avrenning til Oslofjorden 

Innspel i møtet:  

Framlegg til vedtak: Vest-Telemarkrådet rår Vest-Telemarktinget til å godkjenne sakliste  
for møtet med telemarksbenken 28. mai 2024 



Vest-Telemarkrådet                                                                          Rådsmøte, 19. mars 2024 
                       
 
 
 
 
Sak 18/2024 Framlegg til årsmelding og årsrekneskap 2023  
 
Ein legg no fram forslag til årsmelding (vedlegg 1) og  årsrekneskap 2023 (vedlegg 2) for 
Vest-Telemarkrådet.  
Det opphavelege budsjettet for 2023 var på 9 338 534 kr, og vart justert til 7 633 000 kr i 
rådsmøtet 29. august 2023.  
Justert budsjett 2023 tok høgde for at omorganiseringa til Vest-Telemarkrådet ville få 
konsekvens for budsjett 2024 og det vart rådd til at ein måtte legge opp til eit avvikande 
budsjett som ville gjelde frå 17. oktober 2023 til 31. desember 2024. Justert budsjett vil gjelde 
til 17. oktober 2023. I ettertid viser dette seg å vera feil. Med omorganisering til eit 
interkommunalt politisk råd får organisasjonen nytte same organisasjonsnummer, noko som 
betyr at ein skal ha både budsjett og rekneskap for heile rekneskapsåret.  
Når det gjeld budsjett 2024 vil ein gjere naudsynte korrigeringar i justert budsjett i rådsmøtet 
27. august 2024.  
 
Årsrekneskapen for 2023 syner eit netto driftsresultat på minus  436 284 kr.  
Driftsinntektene var på kr 7 250 019 kr som samsvarer med revidert budsjett på 7 318 000 kr.    
Rekneskapen syner eit meirforbruk på driftsutgifter på i underkant av 500 000 kr i forhold til 
budsjett. Dette skuldast justert budsjett med kun ca10 månadars verknad.  
 
Dekning av meirforbruket på 436 284 kr blir bruk av bundne driftsfond 232 022 kr (ansvar 
1136 og 1138) og bruk av disposisjonsfond 1 655 000 kr (ansvar 1101, 1139 og 1140). 
800.000 kr vert avsett på bundne driftsfond og 650 738 kr vert avsett på disposisjonsfond.  
Renteinntekter på 460 550 kr vart betrakteleg høgare enn dei budsjetterte  80 000 kr. 
Meirverdikompensasjon som vart budsjettet var på 725.000 kr, rekneskapen syner 730 000 kr.  
Øvrige kommentarar til rekneskapen vert kommentert på prosjektnivå. 
 
1100 Administrasjon  
Her ligg lønskostnader og driftsutgifter til regionrådsleiar/dagleg leiar og utviklingsleiar, og 
utgifter til drift av Vest-Telemarkrådet. Meirforbruket på lønsutgifter skuldast feil i justert 
budsjett pga av omorganiseringa, medan driftsutgifter under dette ansvaret er nær som 
budsjettert. 
  
Ansvar 1101 Digitalisering og velferdsteknologi  
Det er nytta 250.000 kr mindre enn budsjettert fordi tiltak og aktivitetar blei ikkje iverksett.  
Det vart nytta 400 000 kr av disposisjonsfondet i tråd med justert budsjett.  
 



Ansvar 1108 Vest-Telemarkkonferansen og yrkesmessa på Dalen 
Eit lite mindreforbruk på Vest-Telemarkkonferansen 2023. 50 000 kr til yrkesmessa er ikkje 
utbetalt. Påminning til Telemark fylkeskommune ved Vest-Telemark vidaregåande skule vart 
sendt før årskiftet.   
 
Ansvar 1111 Til rådmennenes disposisjon  
Bruken er i tråd med justert budsjett.  
 
Ansvar 1112 Etablerarkontoret i Telemark 
Som budsjettert då ein har inngått avtale med Telemark Næringshage om drift av Start Opp 
(etablerarkontoret) med ei årleg ramme på kr. 300.000.  

Ansvar 1128 Fellestiltak i næringskollegiet 
Eit meirforbruk på 35 000 kr som skuldast at nappekart til informasjonstavler i Vest-Telemark 
vart ført på ansvar 1128 istadenfor ansvar 1100 der budsjettposten ligg.  

Ansvar 1136 Felles klimaplan for Vest-Telemark  
Tiltak i klimaplan har starta opp og rekneskapen syner tilnærma budsjett.  
 
Ansvar 1137 Småbruksprosjekt  
Administrasjonen har utført meste av arbeidet sjølv difor lite bruk av midlar.  
 
Ansvar 1138 Aktivitetstilbod velferdsteknologi 
Prosjektet gjekk inn i siste år og ein søkte å få levert ut så mange KOMPar 
(videokommunikasjonsutstyr) til institusjonar og heimebuande som råd. Sluttrapport er sendt 
statsforvaltaren.   
 
Ansvar 1139 Merket for berekraftig reisemål og 1140 Felles reiselivsstrategi  
Begge prosjekta er nær som budsjettert. Totalt 1 255 000 er bruk av disposisjonsfondet.  
 
Ansvar 1142 God Agronomi det grøne skiftet  
Det er eit lite mindreforbruk, men rekneskapen syner ikkje eigeninnsatsen som kjem i tillegg.  
 
Disposisjonsfondet 
Disposisjonsfondet er pr. 31.12.23 på 5 501 061 kr. Av dette er det løyvd  2 095 000 kr. i 
budsjett 2024. 
 
Bundne fond 
Bundne fond er pr. 31.12.23 på 5 544 503 kr. Budsjettera bruk i 2024 er totalt 1 845 000 i 
bundne fond. I bundne fond ligg også grunnkapitalen til Vest-Telemarkrådet på kr 3.250.000,- 
 
 
 
 



Årsmelding 
Dei ulike felles fokusområda, oppgåver og tiltak Vest-Telemarkrådet har arbeidd  
med gjennom året er skildra i årsmeldinga for å gi eit så godt bilete som mogleg  
av aktivitetane. 
 
Framlegg til vedtak:  Vest-Telemarkrådet rår Vest-Telemarktinget til å godkjenne det 

framlagte forslaget til årsmelding og årsrekneskap 2023 under  
føresetnad av at revisor godkjenner rekneskapen. 

     ÅRSMELDING 2023 
 

Til handsaming i 
 

Vest-Telemarkrådet 19. mars 2024 
Vest-Telemarktinget 23.  april 2024 

 

 

 

Kviteseid, 19. mars 2024 

 

Tarjei Draugedal Solveig Sundbø Abrahamsen Ian Parry-Jones 

 

_________________________ 

 

 

_________________________ 

 

_________________________ 

 

Erik Skjervagen 

 

 

Jon Rikard Kleven 

 

Jarand Felland 

 

_________________________ _________________________ _________________________ 

  

Anne Aasmundtveit 

 

 

 _________________________  

Innleiing 
Vest-Telemarkrådet er regionalt 
samarbeidsorgan for kommunane Fyresdal, 
Kviteseid, Nissedal, Seljord, Tokke og Vinje. 
Samarbeidet vart etablert i 1993 og vart 17. 
oktober 2023 omorganisert til interkommunalt 
politisk råd (IPR) i tråd med §18-1 i ny 
kommunelov. Vest-Telemark interkommunale 
politiske råd er eit sjølvstendig rettssubjekt.   

Ordførarane i dei deltakande kommunane utgjer 
rådet med varaordførarane som personlege 
vararepresentantar.  

Leiar og nestleiar i rådet blir valde av tinget for 
to år av gongen. Tittelen for desse tillitsvalde er 
regionleiar for Vest-Telemarkrådet og 
regionnestleiar for Vest-Telemarkrådet og 
samanfallande med leiar og nestleiar i Vest-
Telemarktinget.   

Representantskapet, kalla Vest-Telemarktinget, 
er det øvste organet i det interkommunale 
politiske rådet. Formannskapa i dei deltakande 
kommunane utgjer medlemmene av Vest-
Telemarktinge. Det er 38 medlemmer i Vest-
Telemarktinget. Varamedlemmer til 
formannskapa er varamedlemmer til Vest-
Telemarktinget.    

Rekneskapsåret 2023 
Rekneskap for 2023 for det interkommunale 
samarbeidet som er eit eige rettssubjekt fører 
særrekneskap. Særrekneskap blir avlagt etter 
kommunale rekneskapsprinsipp i samsvar med 
forskrift om årsbudsjett, årsrekneskap og 
årsmelding for interkommunale selskap. 

Rekneskapsførar: Fyresdal kommune      
Revisor: Vestfold og Telemark revisjon IKS 

Økonomi 
Det opphavelege budsjettet for 2023 var på 
9 338 534 kr, og vart justert til 7 633 000 kr i 
rådsmøtet 29. august 2023..   
Justert budsjett 2023 tok høgde for at 
omorganiseringa til Vest-Telemarkrådet ville få 
konsekvens for budsjett 2024 og det vart rådd til 
at ein måtte legge opp til eit avvikande budsjett 
som ville gjelde frå 17. oktober 2023 til 31. 
desember 2024. Justert budsjett vil gjelde til 17. 
oktober 2023. I ettertid viser dette seg å vera 
feil. Med omorganisering til eit interkommunalt 

politisk råd får organisasjonen nytte same 
organisasjonsnummer, noko som betyr at ein 
skal ha både budsjett og rekneskap for heile 
rekneskapsåret.   
 
Årsrekneskapen for 2023 syner eit netto 
driftsresultat på minus  436 284 kr.   
Driftsinntektene var på kr 7 250 019 kr som 
samsvarer med revidert budsjett på 7 318 000 
kr.     
Rekneskapen syner eit meirforbruk på 
driftsutgifter på i underkant av 500 000 kr i 
forhold til budsjett. Dette skuldast justert 
budsjett med kun ca10 månadars verknad.   
  
Dekning av meirforbruket på 436 284 kr blir bruk 
av bundne driftsfond 232 022 kr og bruk av 
disposisjonsfond 1 655 000 kr 800.000 kr vert 
avsett på bundne driftsfond og 650 738 kr vert 
avsett på disposisjonsfond.   
 

Prosjektskjønnsmidlar i 
2023 
 
For 2023 søkte Vest-Telemarkrådet om totalt  
kr. 2.360.000 til 4 ulike prosjekt: 

• Vidareføring av klimaarbeid  
• Digitalisering 
• Digital norsk opplæring av flyktningar 2 

år 
• Felles kompetanseheving, oppvekstplan 

og nettverksbygging i Vest-Telemark 
 
Vest-Telemarkrådet fekk kr. 400.000 til 
klimaarbeid og kr. 400.000 til digitalisering. 
 

Leiinga 
I tingmøtet 5. desember 2023 vart Tarjei 
Draugedal, ordførar i Kviteseid, vald til 
regionsleiar, og Solveig Sundbø Abrahamsen, 
ordførar i Seljord vald til regionnestleiar, for 
perioden desember 2023- desember 2025.  

Ordførarar og medlemmer i Vest-Telemarkrådet:  

Kommune 2015-2019 2019-2023 
Vinje Jon Rikard Kleven Jon Rikard Kleven 
Tokke Jarand Felland Jarand Felland 
Fyresdal Erik Skjervagen Erik Skjervagen 
Nissedal Halvor Homme Halvor Homme 
Kviteseid Tarjei Gjelstad Bjørn Nordskog 
Seljord Halfdan Haugan Beate Marie Dahl Eide 

I 2023 var det tre 100% faste stillingar:  

• Anne Aasmundtveit er tilsett som 
regionrådsleiar, etter omorganisering til 
interkommunalt politisk råd, dagleg leiar.  

• Hans Inge Hagen er tilsett som 
digitaliseringsleiar.  

• Torunn Raftevold Rue er tilsett som 
utviklingsleiar frå 1. januar 2023. 

Etisk standard, likestilling 
og diskriminering 
Dei etiske retningslinene for Vest-Telemarkrådet 
legg sterke føringar på korleis tilsette og 
folkevalde skal opptre i sitt virke for Vest-
Telemarkrådet. 

I 2023 var det tilsett omlag 67/33 % kvinner og 
menn i administrasjonen. Arbeidsmiljøet er bra 
og det har ikkje blitt avdekka nokon form for 
diskriminering. Verksemda forureinar ikkje det 
ytre miljø.  

Styrande dokument 
Fylgjande dokument legg føringar for arbeidet i 
Vest-Telemarkrådet: 

• Budsjett (årleg) 
• Arbeidsprogram (to-årig) 
• Vedtekter/samarbeidsavtale 
• Vedtekter for Telemark utviklingsfond 

(TUF) 
 
Delegeringsreglementet omfattar både dei 
organisatoriske og økonomiske områda for 
Vest-Telemarkrådet.  

Arbeidsprogram 2022 – 2023 vart vedteke i 
Vest-Telemarktinget i tingmøte 7. desember 
2021.  

Eigarskap, roller og styring 
Tinget er det øvste organet.   

Rådet er samansett av dei 6 ordførarane i 
regionen med varaordførarane som personlege 
vararepresentantar. 

Regionordførar/regionsleiar har fylgjande 
oppgåver: 

• Leie møta i rådet og tinget 
• Fylgje opp vedtak gjort i rådet og tinget 
• Arbeidsgjevarfunksjonen i høve til 

rådsadministrasjonen 
 

Arbeidsutvalet (AU) er samansett av 
regionordførar/regionsleiar, 
regionvaraordførar/regionnestleiar, leiar av 
rådmannsutvalet og regionrådsleiar/dagleg leiar. 
Arbeidsutvalet har som ansvar å drøfte aktuelle 
saker og fastsette sakliste til rådsmøta. 

Administrativ leiing. Regionrådsleiar/ dagleg 
leiar vert tilsett av rådet. Regionrådsleiar/dagleg 
leiar har som oppgåve å organisere rådsmøta 
og gjennomføre vedtak gjort i desse. Elles gjeld 
styrande dokument med arbeidsprogram, 
budsjett, delegeringsreglement, og 
vedtekter/samarbeidsavtale. 

Møte i 2023 
Det var til saman 48 saker oppe i Vest-
Telemarkrådet i 2023 fordelt på 6 rådsmøte. 

Representantar frå Vestfold og Telemark 
fylkeskommune og frå Statsforvaltaren i Vestfold 
og Telemark har møtt jamleg.  

Møte med telemarksbenken 
Det har vore 2 møte med stortingsbenken:  
 
Møte med benken 23.mai 2023 
Desse sakene vart drøfta:  
1. Oppfølging førre møte med benken 15. nov. 

2022.  
2. NTP 
3. Statsbudsjettsaker  
4. Kortreist kraft 
 
Møte med benken 14. november 2023 
Desse sakene vart drøfta:  
1. Presentasjon 
2. Utfordringar i den enkelte kommune i Vest-

Telemark 
3. Tilbakemelding frå benken gjeldande møtet 

23. mai 2023 
4. NTP 2025-2036 Haukelitunnelen og Meheia  
5. Statsbudsjett-konkretisering av tema.  
6. Utviklinga av partnarskapet i NAV. Statleg 

styring og kommunale konsekvensar   
 
Møtestadar i 2023 

• Uppigard Natadal, Seljord  
• Morgedal hotell 
• Karl Johan Hotell, Oslo (2 møte) 
• Straand Hotel i Vrådal (3 møte), 

Kviteseid 
• Næringshagen i Fyresdal 

Informasjon  
Alle møta i Vest-Telemarkrådet er opne for alle. 
Vest-Telemark Blad er spesielt invitert til alle 
møte.  

Alle saksdokumenta vert annonsert i Vest-
Telemark Blad og lagt ut på nettsidene til Vest-
Telemarkrådet før møta, slik at interesserte har 
høve til å sette seg inn i sakene. 

Aktivitetar 
Digitalisering 
Vest-Telemarkrådet deltek i DigiTV, som er eit 
klyngenettverk som samarbeidar om digital 
innbyggjartenester og delar kompetanse og 
erfaring. Prosjektets formål er å etablere eit 
strategisk og operativt samarbeid innan 
digitalisering og tenesteutvikling for heile 
regionen.  

Velferdsteknologisamarbeidet i Vestfold og 
Telemark har gått frå prosjekt i 2023 og inn i 
drift 2024. Digitaliseringsleiaren er aktivt med i 
ressursgruppa. Digital heimeoppfølging (DHO), 
kjernejournal, EPJ. eHelse nettverket i Vest-
Telemark er satt i gang i 2023 og skal etablerast 
tidleg i 2024. Simuleringsprosjekt er i gang i 
Vest-Telemark og vert bygd ut i kommunane. 
Digitaliseringsleiar, Hans Inge Hagen, er aktivt 
med i nettverket, og i ressursgruppa for 
velferdsteknologi og arbeidsgruppa for plan, 
bygg og geodata. 

 

Aktivitetstilbod velferdsteknologi 

Prosjektet der ein tildelar KOMPar 
(videokommunikasjonsløysing) til institusjonar 
og heimebuande, vart avslutta i 2023. Ca 30 
KOMPar vart levert ut i levert ut i 2023. 

 
Bygdevekstavtale 
Kommunal- og distriktsdepartementet la opp til 
ny søknadsrunde for bygdevekstavtaler. Vest-
Telemarkrådet sende søknaden innan fristen 
23. juni 2023. Vest-Telemark saman med 12 
andre kommunar er valde ut som pilotar. Svaret 
kom 9. januar 2024.  
KDD løyvde 2 mill. kr til Vest-Telemarkrådet.  
 
 
 
 

Samferdsel 
Vest-Telemarkrådet har arbeidd tett opp mot 
fylkeskommunen for å ivareta regionen sine 
interesser knytt til utvikling av fylkesvegane i 
regionen. 
 
Vest.-Telemarkrådet har tatt initiativ for 
gjennomgripande standardheving av fv 38 
Dalen – Åmot. 
 
Vegkonferanse Notodden 
I eit samarbeid mellom E134 Haukelivegen AS, 
Vest-Telemarkrådet, Kongsbergregionen, 
Vegforum ØstVest, NHO Vestfold og Telemark 
og Norges Lastebileierforbund vart det arrangert 
vegkonferanse om E134 på Bok- og Blueshuset 
den 30. november 2023. Vest-Telemarkrådet 
var representert med dagleg leiar.   
 
Felles klimaplan for Vest-Telemark 
Administrasjonen i Vest-Telemarkrådet er 
ansvarlege for å iverksette tiltak i klimaplanen 
som alle seks kommunane kan bli einige 
om. Det er teke initiativ til å ha eit klimaforum for 
Vest-Telemark. Det har vore fem møte (fysiske 
og på teams). Det har blitt arrangert tre ENØK-
kveldar i Seljord, Åmot og Fyresdal med totalt 
65 deltakarar. Som eit krav i 
berekraftsertifisering av reiselivet, har 
administrasjonen delteke i oppstarten av 
arbeidet med miljøfyrtårnsertifisering av 
kommuneadministrasjonane i fem av 
kommunane etter hovudkontormodellen (Vinje 
har starta tidlegare).  
I satsingsområdet jordbruk i klimaplanen, er eitt 
av tiltaka eit felles landbruksprosjekt. 
Statsforvalteren har støtta prosjektet med 
fjellandbruksmidlar. Det er gjennomført seks 
møte i landbruksgruppa, éin felles fagkveld med 
over 80 deltakarar og ein felles fagtur med 26 
deltakarar. Det er arbeidd vidare med søknad 
om klimasatsmidlar til eit større prosjekt innan 
landbruk der vi set fokuset på ressursar, 
kartlegging og kompetanseheving i næringa. 
Prosjektet er i tett samarbeid  med 
organisasjonane i landbruket, 
landbruksforvaltinga i dei seks kommunane, 
fylkeskommunen og statsforvalteren.  
 
Samarbeid med næringskollegiet  
Administrasjonen i Vest-Telemarkrådet fungerer 
som sekretariat og samarbeidspartnar for 
næringskollegiet. Næringskollegiet har 4-5 møte 
i året der felles interesser og tiltak, tema og 
prosjekt blir drøfta.  

Merket for berekraftig reisemål og felles 
reiselivsstrategi 
Vest-Telemarkrådet vedtok i 2021 å sette av 
inntil kr. 2.555.000 til berekraftsertifisering og 
reisemålsutvikling over 2 år. Begge prosjekta 
vart starta opp i 2022. Vest-Telemarkrådet er 
prosjekteigar, medan Visit Telemark er 
prosjektansvarleg. Både regionordførar og 
regionrådsleiar/dagleg leiar er medlem av 
styringsgruppa for begge prosessane. 
Regionrådsleiar/dagleg leiar er og med i 
prosjektgruppa.  
Felles reiselivsstrategi for Vest-Telemark 2023-
2033 vart ferdigstilt juni 2023. 
 
 
Start Opp (Etablerartenesta)  
Start Opp i Vest-Telemark blir etter anbod levert 
av Telemark Næringshage. Start Opp skal vera 
eit lågterskeltilbod for folk som ynskjer å starte 
eiga bedrift.  
 
Vest-Telemarkkonferansen 
Vest-Telemarkkonferansen vart arrangert  
7. februar 2023 med 115 deltakarar. Temaet for 
konferansen var: Kampen om ressursane. 
Korleis vinne kampen om folk og kraft i Vest-
Telemark? 
 
Arbeidsprogram 2022 - 2023 
Vest-Telemarktinget vedtok i sitt møte 7. 
desember 2021 arbeidsprogram for 2022 – 
2023. 
 
Nullvisjon for Vest-Telemark 
Administrasjonen i rådet vil er sekretariat for det 
vidare arbeidet med Nullvisjonsplan. Planen vart 
lagt fram og drøfta i felles ungdomsrådsmøte i 
mars 2024. 
 
Ein 4 årig strategi med handlingsprogram 
2024-2027 vart vedteke i Vest-Telemarktinget 5. 
desember 2023.  

 
Småbruksprosjekt 
Småbruksprosjektet er organisert med ei 
arbeidsgruppe som består av utviklingsleiar og 
éin frå kvar av dei ni deltakarkommunane. 
Gruppa har i 2023 hatt digitale møte.  
 

Prosjektet har eigne nettsider, www.vest-
telemark.no/gardsbruk, der det ligg lettfatta 
informasjon for både potensielle seljarar og 
kjøparar, i tillegg til ein oversikt over småbruk til 
sals. På interessentskjemaet er det per nyttår 

165 attendemeldingar. Det er i løpet av perioden 
2021-2023 selt ca 56 småbruk/gardsbruk, busett 
om lag 80 personar der om lag 35 av desse er 
tilflyttarar til dei ni deltakarkommunane. 
Prosjektet var tenkt avslutta i 2022, men vart 
vidareført i 2023. Det er vedteke å lyse ut ei 
småbruks- og berekraftsstilling for dei seks 
Vest-Telemarkkommunane. Kommunane 
Drangedal, Hjartdal og Tinn går ut av prosjektet.  

 
Regional samling med ungdomsråda 
Vest-Telemarkrådet arrangerte regional samling 
med ungdomsråda den 22. mars. Tema på 
samlinga var nullvisjonsplan i Vest-Telemark, 
presentasjon av fylkeskommunal 
trafikktryggleiksplan ved fylkeskommunen, 
klimaplan med fokus på tiltak innan 
haldningsskapande arbeid og sirkulær økonomi.  
  

Høyringsuttaler  
• NOU 2023:9 

Generalistkommunesystemet  
• Evaluering av statsforvalteren si 

geografiske inndeling 
• Uttale frå Vest-Telemarkrådet knytt til 

nedlegging av poliklinikken ved Seljord 
DPS 

• NOU: Leve og oppleve - Reisemål for ei 
berekraftig framtid 

• Høyringsuttale - endring i vannforskrifta 
• Høyringsuttale - Regional plan for 

trafikksikkerhet Vestfold og Telemark 

Orienteringar 
Av orienteringar om ulike tema kan nemnast:  
Vest-Telemark Næringsbygg, Vest-Telemark 
vidaregåande skule, fastprisavtaler kraft,  
Småbruksprosjektet, samanfallande interesser 
hos KS og kommunane, Statens vegvesen sine 
pågåande arbeid og rullering av NTP (Nasjonal 
transportplan), sjukehusleiinga i Telemark om 
DPS i Seljord, Nye Telemark, Renovest IKS, 
IATA IKS, Merket for berekraftig reisemål ved 
Visit Telemark, Innovasjon Norge, Vest-
Telemark brannvern IKS om kommunalt 
oppgåvefellesskap for beredskap, 
reiselivsstrategi fase 3, Statsforvalteren i 
Vestfold og Telemark, Tid for handling – 
personellet i en berekraftig helse- og 
omsorgstjeneste.  

http://www.vest-telemark.no/gardsbruk
http://www.vest-telemark.no/gardsbruk

Forum og nettverk 
• Nettverksmøte med Statsforvaltaren  
• Rådmannsutvalet 
• Næringskollegiet i Vest-Telemark  
• Fjellnettverket 
• DigiTV 
• Velferdsteknologi i Vestfold og Telemark 
• Digitaliseringsutvalet 
• eHelse Nettverket i Vest-Telemark 
• Plan, Bygg og geodata Nettverk Vest-

Telemark  
• Digital Oppvekst i Vest-Telemark (-> 

2024) 
• Klima- og energinettverket, Vestfold og 

Telemark fylkeskommune  
• Prosjektgruppe og styringsgruppe 

Merket for Berekraftig reisemål og 
Felles reiselivsstrategi 

• Klimaforum i Vest-Telemark 
• Landbruksgruppa i Vest-Telemark 
• Ressursgruppe i fylkeskommunalt 

kompetansepilotprosjekt 
• Arbeidsgruppe Nullvisjonsplan 
• Webforum 
• Personvernforum (opp mot DU) 
• Arkivforum 
• AV-forum 
• Kommunalsjefforum helse 
 
 

 



Fyresdal Kviteseid Nissedal Seljord Tokke Vinje 

ÅRSREKNESKAP 2023 

Til handsaming i 

Vest-Telemarkrådet 19.mars 2023 

Vest-Telemarktinget 23. april 2023 

































Vest-Telemarkrådet       Rådsmøte, 19. mars 2024 

 

 

 

Sak 19/2024 Revidering av Vest-Telemarkrådet sine reglement 

 

Bakgrunn  

Slik det ser ut for administrasjonen har Vest-Telemarkrådet hatt eit delegeringsreglement 
sidan 2013. Reglementet, som vart bygd på rådet sine dåverande vedtekter, vart revidert i 
Vest-Telemarktinget 5. desember 2017. I dette delegeringsreglementet ligg og 
økonomireglement, innkjøpsreglement og etiske retningslinjer sjå Delegeringsreglement av 
2017 

Vest-Telemarkrådet vart omorganisert til interkommunalt politisk råd 17. oktober 2023 pga. 
av ny kommunelov. Kommunestyra i dei seks samarbeidskommunane har vedteke ei 
samarbeidsavtale som har erstatta vedtektene for Vest-Telemarkrådet som var organisert etter 
§ 27 i den tidlegare kommunelova. 

Etter vedteken samarbeidsavtale, står det at Vest-Telemarktinget har ansvar for å godkjenne 
reglement.  

Formålet med styringsdokumenta i denne saka er å sikre at Vest-Telemarkrådet planlegg, 
rapporterer og fylgjer opp tilfredsstillande ut frå trongen til samspel mellom politisk og 
administrativ leiing. Reglementa skal også bidra til at ein har naudsynt kunnskap i rådet si 
administrative og politiske leiing om budsjettering, rapportering og oppfylgjing av vedtekne 
budsjett. 
Reglementa skal bidra til ei effektiv og forsvarleg forvalting i aktivitetane i Vest-
Telemarkrådet, halde god etisk standard og til ei kvar tid etterleve gjeldande lover og 
forskrifter.                    
Reglementa skal vera ein del av verksemda sitt internkontrollsystem og skal vera gjenstand 
for løpande oppdatering. Vest-Telemarktinget skal handsame reglementa i sin heilskap minst 
ein gong per valperiode. 
Rådet har ansvar for oppfylgjing og praktiseringa av reglane. 

Framlegg til revidering av reglement vert no lagt fram til drøfting i Vest-Telemarkrådet før 
dei vert lagt fram for endeleg handsaming i Vest-Telemarktinget 23. april 2024. Framlegga er 
bygd på tidlegare reglement og på samarbeidsavtala. Sjå vedlegg 1) Delegeringsreglement, 2) 
Økonomireglement, 3) Innkjøpsreglement og 4) Etiske retningslinjer.  

 

Framlegg til vedtak: Vest-Telemarkrådet rår vest-Telemarktinget til å vedta 
reglementa slik dei ligg føre.  

 

 

https://www.vt-radet.no/wp-content/uploads/2019/09/Delegeringsreglement-Vest-Telemarkr%C3%A5det.pdf
https://www.vt-radet.no/wp-content/uploads/2019/09/Delegeringsreglement-Vest-Telemarkr%C3%A5det.pdf


Vedlegg 1 til sak 19/2024 
 
Delegeringsreglement for Vest-Telemarkrådet  
 
Organisering 
Vest-Telemarkrådet er regionalt samarbeidsorgan for kommunane Fyresdal, Kviteseid, 
Nissedal, Seljord, Tokke og Vinje. Samarbeidet vart etablert i 1993 og vart 17. oktober 2023 
omorganisert til interkommunalt politisk råd i tråd med §18-1 i ny kommunelov. Vest-
Telemark interkommunalt politisk råd er eit sjølvstendig rettssubjekt.  
 
Vest-Telemarktinget 
Representantskapet, kalla Vest-Telemarktinget, er det øvste organet i det interkommunale 
politiske rådet. 

Formannskapa i dei deltakande kommunane utgjer medlemmene av Vest-Telemarktinget. Det 
er 38 medlemmer i Vest-Telemarktinget. 

Varamedlemmer til formannskapa er varamedlemmer til Vest-Telemarktinget.   
 
Vest-Telemarktinget har etter samarbeidsavtala følgjande ansvar:  
• Godkjenning av fire-årig strategi med handlingsprogram og budsjett.  
• Godkjenning av årsmelding og rekneskap.  
• Godkjenning av reglement.  
• Fastsetting av godtgjering og liknande.  
• Handsame forslag til endringar i samarbeidsavtala.  
• Val og oppnemning.  
• Fatte vedtak i saker som høyrer inn under Vest-Telemarktinget. 
 
Regionrådet  
Ordførarane i dei deltakande kommunane utgjer rådet med varaordførarane som personlege 
vararepresentantar. 
Leiar og nestleiar i rådet blir valde av tinget for to år av gongen. Tittelen for desse tillitsvalde 
er regionleiar for Vest-Telemarkrådet og regionnestleiar for Vest-Telemarkrådet og 
samanfallande med leiar og nestleiar i Vest-Telemarktinget.  
 
Styret i Vest-Telemarkrådet  
Dei 6 ordførarane møtes med visse mellomrom som styre. Styret handsamar saker som gjeld 
drift og organisering og gjev føringar for dagleg leiar, som t.d.  stillingsheimlar og 
økonomiske fullmakter.  
 
Regionsleiar  
Regionsleiar har følgjande oppgåver: 

- Leie møta i råd og ting 
- Fylgje opp gjennomføringa av vedtak gjort i råd og ting 
- Arbeidsgjevarfunksjonen i høve til rådsadministrasjonen  

 
 
 
 



 
Arbeidsutvalet (AU) 
Arbeidsutvalet er samansett av regionsleiar, regionnestleiar, leiar av kommunedirektørutvalet 
Vest-Telemark og dagleg leiar. Arbeidsutvalet har som ansvar å drøfte aktuelle saker og 
fastsette sakliste til rådsmøta. 
 
Administrativ leiing 
Dagleg leiar vert tilsett av rådet.  
Vest-Telemarktinget vedtok ein 4-årig strategi med arbeidsprogram som definerer mål og 
tiltak som administrasjonen skal prioritere å jobbe med.    
 
Dagleg leiar  
Dagleg leiar har som oppgåve å organisere rådsmøta og følgje opp politiske vedtak. 
Elles: 

- Stå for dagleg drift og utføre administrative oppgåver, særskilt i samsvar med 
handlingsprogrammet i den 4 årige strategien 

- Arbeide aktivt i høve til politikarane i regionen 
- Utarbeide uttaler frå regionen 
- Sekretariatsfunksjonen for kommunedirektørutvalet Vest-Telemark og 

næringskollegiet 
- Ha ei sentral rolle i høve til regionale samarbeidstiltak 
- Stå som prosjektansvarleg for aktuelle prosjekt 
- Tilsette moglege medarbeidarar og prosjekttilsette i samsvar med budsjett/politiske 

vedtak 
- Nytte lokal og regional kompetanse ved kjøp av tenester der det er mogleg 

 
Prinsippa for delegering 
Delegering inneber at nokon (x) med avgjerdsrett gjev ein annan (y) avgjerdsrett av same art 
som ein har sjølv. Ei delegering frå x til y inneber likevel ikkje at x misser sin eigen 
avgjerdsrett. Det formelle ansvaret kan ikkje delegerast. Y gjer vedtak på vegne av x og har 
ikkje det formelle ansvaret, men har ansvaret i høve til x. 
For at ei delegering skal vera lovleg, må visse kriteria vera oppfylt: 

- Det må ligge føre høve til å delegere avgjerdsretten 
- Delegeringa må gjevast til nokon som er kompetent til å ta imot slik avgjerdsrett 
- Delegeringsvedtaket må vera gyldig.  

 
Delegert avgjerdsrett skal utøvast: 

- I medhald av gjeldande lovar, forskrifter og i samsvar med dei 
sakshandsamingsreglane som fylgjer av lov, forskrift og god forvaltningsrett 

- Lojalt og i samsvar med retningsliner gjeve av overordna organ/person 
- Innafor dei plan- og budsjettrammer som er gjeve  

 
Overordna organ kan: 

- Når som helst trekke attende ei gjeven delegering 
- Krevje å få lagt fram for seg ei sak som eit underordna organ har til handsaming i 

medhald av delegert avgjerdsrett 
- Krevje å få overta handsaminga av, og fatte vedtak i einskildsak som eit underordna 

organ har til handsaming i medhald av delegert avgjerdsrett 
 



Vedlegg 2 til sak 19/2024 
 
Økonomireglement 
 

1. Definisjonar 
 

Det nyttast ulike begrep i økonomireglementet og nedanfor følgjer definisjonar av desse: 
 
Budsjett 
Hovudoversikt som syner Vest-Telemarkrådet sine forventa inntekter, utgifter, bruk av 
avsetningar samt avsetningar i året. 
 
Disposisjonsfond (ubundne fond) 
Gjeld frie avsetningar i rekneskapen for bruk i seinare periodar. Kan være avsetningar knytt 
til prosjekt eller avsetningar til andre ynskte formål. 
 
Bundne fond 
Avsetningar av øyremerka midlar i rekneskapen for bruk til dette føremålet i seinare periodar. 
 
Budsjettjustering 
Omdisponering av midlar frå eit føremål til eit anna. 
 
Meirforbruk 
Forbruk utover vedtatt driftsbudsjett og vedtatt ramme for prosjektet. 
 
Meirinntekter 
Inntekter utover vedtatt driftsbudsjett og vedtatt ramme for investeringsprosjektet. 
 
2. Budsjettet 
Vest-Telemarktinget 
 
2.1. Vest-Telemarktinget skal innan årets utgang, vedta budsjettet for drift og aktivitet i regi 
av Vest-Telemarkrådet for kommande år. 
 
2.2. Endringar utover vedteke budsjett skal handsamast av Vest-Telemarktinget med dei 
unntak av fullmakter i punkt 2.4 
 
2.3. Endringar innanfor budsjettramma kan gjerast av dagleg leiar og av det respektive styret i 
det aktuelle prosjekt eller styret i tråd med delegerte fullmakter så lenge det ikkje strir mot 
mål, prioriteringar og føresetnadar som ligg til grunn i Vest-Telemarktingets budsjettvedtak. 
 
2.4. Rådet disponerer disposisjonsfond, grunnfond og tilleggsløyvingar. I saker knytt til bruk 
av desse, skal det alltid opplysast om saldo på budsjettposten etter at disponeringa er gjort. 
 
 
Dagleg leiar  
 
2.5. Dagleg leiar utarbeider samla budsjettforslag. Dagleg leiar er ansvarleg for løpande 
kontroll av den økonomiske utviklinga, inkludert rapportering til styringsgrupper, Vest-
Telemarkrådet og Vest-Telemarktinget. 



 
2.6. Dagleg leiar har høve til å gjere omdisponeringar innanfor dei vedtekne 
budsjettrammene. 
Dette gjeld når det er innanfor vedtekne arbeidsprogram, og elles ikkje strir mot mål, 
prioriteringar og føresetnad som ligg til grunn i Vest-Telemarktingets budsjettvedtak. 
Prioriteringane skal grunngjevast og leggast fram for Vest-Telemarktinget i sak om justert 
budsjett. 
 
2.7. Dagleg leiar har høve til å foreta tekniske justeringar innanfor budsjettramma, og gjer 
dette dersom det er vedteke tiltak i rådet eller i prosjektgrupper som omfattar økonomisk 
disponering. 
 
2.8. Dagleg leiar kan foreta naudsynte budsjettjusteringar som fylgje av 
organisasjonsendringar, endringar av administrative rutinar, prosjekt m.m. Det er føresett at: 
• Endringane ikkje er i konflikt med mål og prioriteringar i budsjett eller andre politiske 
vedtak 
• Endringane ikkje er av vesentleg betydning 
 
2.9. På bakgrunn av føringar frå styret i rådet, har dagleg leiar fullmakt til å tilsette og legge 
ned faste stillingar og engasjement i tråd med arbeidsmiljølova. 
 
2.10. Alle budsjettendringar som er gjort i tråd med delegeringsfullmakta, skal meldast med 
grunngjeving til rekneskapskontoret og revisor. 
 
Prosjekt 
2.11. Prosjektansvarleg (PA) i det enkelte prosjekt er ansvarleg for at ein gjennomfører 
arbeidet innanfor vedtekne budsjett, og at finansiering føreligg. Det er PA som kan 
stoppe/omdisponere midlar og må vurdere om dette er i tråd med mandat og vedteken 
prosjektplan og eventuelle føringar frå finansieringskjelder om ikkje anna er avtalt. Slike 
endringar skal leggast fram for styringsgruppa/prosjekteigerane, eventuelt takast opp til 
rådføring. 
 
Strategi med handlingsprogram  
2.12. Vest-Telemarktinget har vedteke ein 4-årig strategi med handlingsprogram. Strategien 
er førande for budsjettarbeidet og anna prioritering av aktivitet i regi av rådet, og er eit viktig 
verktøy for å styre aktiviteten og vurdere måloppnåing av arbeidet. 
 
 
3 Rapportering 
 
3.1 Rekneskap og rapportering til politisk nivå 
Det er utarbeidd fylgjande årshjul for økonomirutinar og rapportering i Vest-Telemarkrådet: 
 
Dato  Aksjon    Forklaring 
15. januar  Brønnøysundregisteret  Oppdatering 
10. februar Frist for å søke momskomp Revisor skal attestere og gå gjennom alle 

bokførte bilag før dette. 
15. februar  Avlagt årsregnskap og årsmelding 
15. februar  Rapportering til KOSTRA  Sendast inn frå rekneskapssystemet. 

Styret skal ha dette lagt fram, mellom 15. feb og 15.april 



 
1. mars  Søke skjønnsmidlar   Administrasjonen sitt ansvar å søke. 
31. mars  Årsmelding    Skal leverast til revisjon 31. mars. 
1. april  Sende krav til kommunane  Fylgjer avtale med i TUF 
15. august  Rekneskapsgjennomgang  Samspel mellom rådet og rekneskapskontor. 
15. august  Justering av budsjett   justert budsjett til fyrste rådsmøte etter           

sommarferien 
15.oktober  Utbetaling av godgjersle  Til regionsleiar og nestleiar 
10. november  Budsjett handsamast i Tinget sitt siste møte før jul. 
15. november Rekneskapsgjennomgang  Samspel mellom rådet og rekneskapskontor. 
15. november Sende budsjett til TUF 
 
 
3.2. Årsrekneskap og årsrapport 
Vest-Telemarkrådet skal utarbeide årsrekneskap og årsrapport i tråd med  
Tidsfristar går fram av årshjul for økonomirutinar (sjå punkt 3.1). 
 
 
4 Anna  
4.1. Kompetanse 
Dagleg leiar har ansvar for at medarbeidarar har rett kompetanse i høve til lover, forskrifter, 
reglement, rutinar og datasystem, og nyttar verktøy og system for å løyse sine respektive 
oppgåver på ein forsvarleg og god måte. 
Det skal gjevast opplæring til nye medarbeidarar før dei får fullmakt og ansvar på 
økonomiområdet. 
Det overordna ansvaret for rådet sin økonomi ligg på Vest-Telemarktinget. 
 
4.2 Internkontroll 
Dagleg leiar har ansvar for kvalitetskontrollsystem som stør opp om god kvalitet og kontroll, 
og som hindrar uønskte hendingar. 
 
4.3 Fullmakt og signering 
Dagleg leiar har fullmakt til å signere avtaler for rådet sine anskaffingar med attestasjon og 
tilvising, og kan delegere desse. Det er underforstått at anskaffinga er i tråd med dei andre 
punkta i økonomireglementet. 
 
4.4 Utviklingssamtaler med dagleg leiar  
Arbeidsutvalet (AU) gjennomfører årlege utviklingssamtaler med dagleg leiar. 
 
4.5 Fastsetting av løn 
Arbeidsutvalet fastset løn for dagleg leiar og andre tilsette i Vest-Telemarkrådet. 

Innkjøpsreglement 
 
Reglementet skal sikre at alle anskaffingar i Vest-Telemarkrådet vert gjennomført i samsvar 
med lov og forskrift om offentlege anskaffingar (LOA). 
 
Dagleg leiar er ansvarleg for å gjennomføre alle anskaffingar innanfor vedtekne budsjett. I 
dette ligg det også ansvar for at anskaffinga vert gjennomført i tråd med dette reglementet. 
 
Dagleg leiar skal sjå til at ein har eller har knytt til seg innkjøpsfagleg kompetanse for 
gjennomføring av innkjøp. 
 
Fullmakter og rett til å signere avtaler fylgjer punkt 4.3 i økonomireglementet. 
 
Generelle prinsipp ved innkjøp 
Konkurranse - alle anskaffingar skal i utgangspunktet utsettast for konkurranse. 
Likebehandling - alle skal behandlast likt – ingen skal forfordelast. 
Føreseieleg - prosessen må gjennomførast slik det er sagt at den skal gjennomførast. 
Transparent - det må vera transparent i alt som gjerast. 
Etterprøvbar - heile prosessen må dokumenterast slik at ettertida kan sjå korleis den er 
gjennomført. 
Etikk - alle anskaffingar skal gjennomførast i høve til rådet sine etiske retningsliner. 

Etiske retningsliner 
Føremålet med Vest-Telemarkrådet sine etiske retningslinjer er å sikre ein god etisk praksis 
og definere fellesstandard for folkevalde og tilsette i organisasjonen. 
Dei etiske retningslinjene har sitt utspring i allmenngyldige etiske verdiar og normer som til 
dømes rettferd, lojalitet, ærlegdom, pålitelegheit, sannferd og at ein skal te seg mot andre slik 
ein sjølv ynskjer å bli behandla. 
 
Kommunane i regionen 
 
Som fellesorgan for seks kommunar, pliktar rådet og den einskilde tilsette å ta omsyn til 
kommunane sine interesser, strekkje seg til likehandsaming og opptre med respekt ovanfor 
alle som arbeider eller er knytt til kommunane. 
 
Omdømme 
 
Den einskilde tilsette og folkevalde pliktar å utføre sine oppgåver og opptre utetter på ein 
etisk forsvarleg måte, og slik at det ikkje skader regionens omdømme. Som tilsett eller 
folkevald må ein vera merksam på at ein også i private samanhengar kan bli oppfatta som 
representant for Vest-Telemarkregionen og rådet. 
Ved bruk av sosiale medium skal tilsette og folkevalde vise respekt for sine kollegaer og 
arbeidsgjevar både i form og innhald på det som blir publisert. 
 
Tilsette og folkevalde skal så langt det er mogleg syte for at alle varer og tenester som VTR 
nyttar, er produsert på ein etisk forsvarleg måte. 
 
Lojalitet 
Tilsette og folkevalde i Vest-Telemarkrådet pliktar å fylgje dei lovar og reglar som gjeld for 
rådet som interkommunalt politisk råd,  og å etterkome pålegg frå overordna. 
  
Når ei avgjersle er teken, blir denne sett i verk raskt og effektivt innanfor dei fastsette 
rammene, uansett kva dei aktuelle tilsette måtte ha av fagleg eller politisk oppfatning om 
avgjersla. 
 
Lojalitetsplikta medfører ikkje plikt til å fylgje pålegg om å gjere noko ulovleg eller uetisk. 
Det er viktig at tilsette let seg engasjere i ein open, fri og allsidig dialog om 
samfunnsspørsmål i tråd med Grunnlovas føresegner/reglar/retningslinjer om ytringsfridom. 
Samstundes har rådet ei forventing til sine tilsette og folkevalde om at dette skjer på ein 
verdig og konstruktiv måte, og at den einskilde reflekterer rundt dilemma som kan oppstå i 
høve til lojalitetsplikta. 
 
Habilitet 
Tilsette og folkevalde skal unngå å kome i situasjonar som kan medføre konflikt mellom 
rådet sine interesser og personlege interesser. Dette kan også gjelde tilfelle som ikkje 
rammast av forvaltningslovas habilitetsreglar. 
 
 
 
 



Openheit og varsling 
Offentlegheit og open diskusjon er ein føresetnad for eit velfungerande demokrati. Rådet sine 
tilsette og folkevalde skal alltid legge vinn på  å gje korrekte og tilstrekkelege opplysningar 
til innbyggarar, organisasjonar, selskap og andre myndigheiter. 
Det er ein samanheng mellom kravet til openheit, lojalitet og plikta til å rapportere om 
uheldige høve i verksemda. Dei tilsette i rådet har rett og plikt til å varsle om forhold han 
eller ho vert kjent med som kan påføre arbeidsgjevar, tilsette eller omgjevnadane tap eller 
skade. På den måten kan det setjast i verk tiltak med sikte på å unngå eller avgrense tapet 
eller skaden. Før varsling skjer, skal forholdet vera forsøkt tatt opp internt.  
 
Forretningsmessige reglar 
All forretningsverksemd skal bidra til å nå dei måla rådet har for verksemda. 
Tilsette som deltar i rådet si forretningsmessige verksemd, pliktar å sette seg grundig inn i, og 
etterleve lov og forskrift om offentlege anskaffingar (LOA) og delegeringsreglementet i sin 
heilskap. 
 
Gåver og andre fordelar 
Tilsette og folkevalde i kommunen skal unngå personlege fordelar av ein art som kan påverke 
eller vera eigna til å påverke handlingar, saksførebuingar eller vedtak. Dette gjeld likevel 
ikkje gåver av ubetydeleg verdi, så som reklamemateriell, blomster o.l. Gåver omfattar ikkje 
bare materielle gjenstandar, men også andre fordelar t.d. i form av personlege rabattar på kjøp 
av varer og tenester. 
 
Tilsette og folkevalde skal ikkje ta imot fritidsreiser betalt av verksemder, organisasjonar o.l. 
som dei har kontakt med på vegne av rådet. 
 
Tilsette og folkevalde i rådet skal ikkje som del av sitt arbeid/tillitsverv, gje eller tilby gåver 
eller andre fordelar som er eigna til eller som er meint å påverke mottakarens handling. 
 
Representasjon høyrer med i eit samarbeidsforhold og informasjonsutveksling. 
Representasjon må ikkje vera av ein slik art at den kan tenkjast å påverke avgjerda i 
prosessen i rådet eller gje andre grunn til å tru det. Representasjon må vera i samråd med 
overordna. 
 
Reiseutgifter i fagleg samanheng skal dekkast av rådet. 
 



 
Vest-Telemarkrådet       Rådsmøte, 19. mars 2024 
 
 
 
Sak 20/2024 Framlegg til sakliste for Vest-Telemarktinget  

23. – 24. april 2024  
 
Formannskapa i Vest-Telemarkrådet utgjer no Vest-Telemarktinget etter ny 
samarbeidsavtale. Tingmøtet med sine 38 representantar, pluss 6 kommunedirektørar, 
administrasjonen i rådet og representantar frå fylkeskommune, statsforvaltar og andre, kan 
det bli rundt 50 deltakarar. I den vedtekne kalenderen for 2024 er det sett opp ei 2-dagars 
samling i Kviteseid. 
Rådet har bedt om at ei slik samling over 2 dagar blir så interessant og relevant som mogleg. 
På bakgrunn av dette har arbeidsutvalet fått i oppdrag å utarbeide eit forslag på tema/opplegg 
for ei slik samling. Samlinga vart fyrste gong drøfta i rådet 6. februar 2024. Forslag til 
sakliste og opplegg er basert på innspel og drøfting i dette rådsmøtet. 
 
Tingmøtet er lagt som eit lunsj- til lunsjmøte på Morgedal Hotel.   
 
Tysdag 23. april  
Kl. 12.00: Lunsj 
Kl. 13.00: Møtestart 
  
01/2024   Opprop  
02/2024   Godkjenning av innkalling og sakliste  
03/2024   Godkjenning av rekneskap og årsmelding 2023 for Vest-Telemarkrådet   
04/2024   Val av revisor  
05/2024   Møte med telemarksbenken 28. mai 2024 
06/2024   Revidering av reglementa (delegeringsreglement, økonomireglement  

    og etiske retningslinjer) til Vest-Telemarkrådet 
07/2024   Samordna registermelding Brønnøysundregistrene 
08/2024   Orienteringssaker  
 
Kl. 14.30 
Moglege tema: 

- Statusoppdatering småbruks- og berekraftsprosjekt ved administrasjonen i rådet  
- Rask psykisk helsehjelp ved fagsjef Eva Margrethe Ellingsen  
- Statusoppdatering Bygdevekstavtale ved administrasjonen i rådet etterfølgt av ein 

verkstad/gruppearbeid der deltakarane drøfter konkrete utfordringar og kjem med 
innspel/forslag til tiltak.  

 
 



Kl. 17.30 Møteslutt  
Kl. 18.30 Kulturelt innslag 
Kl. 19.00 Middag 
 
Onsdag 24. april 2024 
Kl. 08.00 Frukost 
Kl. 09.00 Møtestart 
 
Kl. 09.00-09.30 
Bustadbygging ved Olav Moen, dagleg leiar i Vest-Telemark Næringsbygg as 
 
Kl. 09.30-10.00 
NAV statusoppdatering ved Gerd Kari Skaalen, NAV leiar 
 
Kl. 10.15-11.00 
Samferdsel  

• Fylkeskommunale vegar ved administrasjonen og leiar av samferdselsutvalet i 
Telemark fylkeskommune-ikkje avklara 

 
Ordskifte og spørsmål 
 
Kl. 11.00-12.00 
Besøk av ei eller to lokale bedrifter – ikkje avklara 
 
Kl. 12.00:     Lunsj  
Kl. 13.00:     Avreise 
 
 
Framlegg til vedtak: Vest-Telemark godkjenner sakliste og opplegg for Vest-

Telemarktinget 23. - 24. april 2024 

